
కర్రెగుట్ట లో భారీ 

ఎన్‌కౌంటర్ 

రాహుల్ జీ.. 
కాంగ్రె స్ చేసిన 

వినాశనం 
చూడండి 

కర్రె గుట్ట లో కూంబింగ్‌ 
నిలిపివేసి.. శాంతి 
చర్చలు జరపాలి..

28 మంది మావోయిస్టు లు 
మృతి..! ప్రతిపక్షాలను అణచివేసే  

కుట్రలు జరుగుతున్నాయి..
మోడ్రన్‌ సోషల్‌ మీడియాతో  
అంతా మారిపోయింది..
ఇప్పుడంతా మోడ్రన్‌  
రాజకీయమే నడుస్త ుంది..
ప్రతిపక్షాలను అణచివేసే 
కార్యక్రమాలు జరుగుతున్నాయి..
విపక్షాలకు సభలో మాట్లా డే 
అవకాశం రావడం  
లేదు: రాహుల్‌ గాంధీ

కేసీఆర్ సభపై ప్రజల కంటే 
కాంగ్రెస్ నాయకులకు ఇప్ పుడంతా మోడ్ర న్‌ 

రాజకీయమే.. 

మదర్సలోని పిల్లలకు హిందూ సమాజంపై 

ఒక్క ఒప్పందమూ కార్యరూపం దాల్చలే!

పెట్టు బడులు… 
పట్టా లెక్కని 

తెలంగాణ ప్రజల పక్షంలోనే  
బీఆర్ఎస్ పార్టీ ఉంటుంది..
కాంగ్రెస్ అధికారంలోకి వచ్చిన తర్వాత 
తెలంగాణ ఆదాయం తగ్గిపోయింది..
కేసీఆర్ సభపై ప్రజల కంటే కాంగ్రెస్ నాయ -
కులకు ఇంట్రెస్ట్ పెరిగింది: హరీష్ రావు

తుపాకీ పట్టి నోడు ఆ తుపాకికే బలిగాక తప్పదు

ఉగ్ర వాదుల రాక్ష సత్వానికి  
పరాకాష్ట  పెహల్గా మ్‌ ఘటన

30 ఏళ్లు గా ఉగ్ర వాదాన్ని ప్రో త్సహిస్తు న్నామని  
ఆ దేశ రక్ష ణ మంత్రి  అంగీకరించారు

బిచ్చమెత్తు కునే దుస్థి తికి  
చేరినా పాక్ బుద్ది  మారడం లేదు

రాహుల్ గాంధీ పర్యటనపై ఎమ్మెల్సీ కవిత తీవ్ర  విమర్శలు

ఎక్స్‌ వేదికగా రాహుల్ గాంధీపై ప్ర శ్నల వర్షం కురింపించిన ఎమ్మెల్సీ కవిత

ఆరు గ్యారంటీల విఫలం.. ప్ర జల్ని మోసం చేసిన కాంగ్రె స్
రేవంత్ రెడ్డి  పాలనలో మానవ హక్కుల ఉల్లం ఘనలపై రాహుల్ మౌనంగా ఎందుకు

మహిళలను కోటీశ్వరులను  
చేయడమే మా అజెండాగా పెట్టు కున్నాం..
ఆర్టీ సీలో మహిళలకు ఉచిత బస్సు సౌకర్యం కల్పిస్తు న్నాం: సీఎం రేవంత్‌

కష్ట పడి తెచ్చుకున్న తెలంగాణను 

కాంగ్రె స్ ఆగం చేస్తుం టే  
బాధ కలుగుతుంది..

కాళేశ్వరం నాణ్యత లోపానికి కారణమైన వాళ్లపై 

చర్యలు తప్పవు
పాక్ వెన్నులో వణుకుపుట్టే లా 

చర్యలుంటాయ్

దావోస్ నుంచి లక్ష  కోట్ల   
పెట్టు బడులు తెచ్చాం

హైదరాబాద్, ఏప్రిల్ 26(ప్రజాస్వరం):

తెలంగాణ పర్యటనలో ఉన్న రాహుల్ గాంధీపై భారత రాష్ట్ర 
సమితి (బీఆర్‌ఎస్) ఎమ్మెల్సీ కల్వకుంట్ల కవిత తీవ్ర విమర్శలు 
చేశారు. “ఎన్నికల సమయంలోనే కనిపించే గాంధీ ఇప్పుడు 
తెలంగాణకు వచ్చారు. ఆయనను స్వాగతించాల్సిందే… 
ఎందుకంటే మళ్లీ కనిపించేది ఎన్నికలపూటే” అంటూ వ్యం-
గ్యంగా వ్యాఖ్యానించారు. కవిత తెలిపిన వివరాల ప్రకారం, 
రాహుల్ గాంధీ ఇప్పటివరకు తెలంగాణ ప్రజలకు ఇచ్చిన 
హామీలన్నీ మోసపూరితంగా నిలిచాయని విమర్శించారు. 
ఆరు గ్యారంటీల పేరుతో ప్రజలను ఆకర్షించిన కాంగ్రెస్ పార్టీ

ప్రజల్ని మోసం చేసినకాంగ్రెస్

2 3

2

కాళేశ్వరం ఈఎన్‌సీ 
ఇంటిపై ఏసీబీ రైడ్స్

భారీగా ఆస్తు లు 
గుర్తింపు..!
02 03

2 2

3
మిగతా 2వ పేజీలో..

ఒప్పందాల విలువ రూ. 2లక్షల కోట్ల కు పైమాటే
ప్రభుత్వ ప్రకటనలు ఘనం.. ఫలితాలు శూన్యం
ఆచరణలో విఫలమంటూ సర్వత్రా విమర్శలు

2

ఇంట్రెస్ట్ పెరిగింది..

2

ద్వేషం ఎందుకు..? 
తెలంగాణ డీజీపీలో మెదక్ ఎంపీ రఘునందన్ రావు భేటీ..
మదర్సలోని పిల్లలకు ఏం నేర్పస్తు న్నారో డీజీపీ, సీఎస్ కనిపెట్టా లి..

మదర్సలోని పిల్లలకు హిందూ సమాజంపై  
ద్వేషం ఎందుకు?: ఎంపీ రఘునందన్ రావు

2

రజతోత్సవ సభతో తెలంగాణ 
ప్రజల్లో  మళ్ళీ ఆశలు 
చిగురించాయి..
కేసీఆర్ ప్రసంగం వినేందుకు 
లక్షలాదిగా నేడు  
వరంగల్ సభకు రానున్నారు..
కష్ట పడి తెచ్చుకున్న తెలంగాణను 
కాంగ్రెస్ ఆగం చేస్త ుంటే బాధగా 
ఉంది: శ్రీనివాస్ గౌడ్

మేడిగడ్డ, అన్నారం,  
సుందిళ్ల  ఉండవని NDSA చెప్పింది
SLBCకి కాళేశ్వరానికి పోలికేంటి
కాళేశ్వరం అంశాన్ని  
డైవర్ట్‌ చేయాలని కేటీఆర్‌ ప్లా న్‌
కాళేశ్వరం నాణ్యత లోపానికి 
కారణమైన వాళ్ల పై చర్యలు తప్పవు 
:మంత్రి కోమటిరెడ్డి

పట్టా లెక్కని పెట్టు బడులు… 
	   ఒక్క ఒప్పందమూ కార్యరూపం 

దాల్చలే!
	 ఒప్పందాల విలువ రూ. 2లక్షల 

కోట్ల కు పైమాటే
	 ప్రభుత్వ ప్రకటనలు ఘనం.. 

ఫలితాలు శూన్యం
	 ఆచరణలో విఫలమంటూ సర్వత్రా 

విమర్శలు
హైదరాబాద్ ఏప్రిల్ 26(ప్రజాస్వరం​):

రాష్ట్రా నికి కనీవినీ ఎరుగని రీతిలో పెట్టు బడు -
లు తెచ్చినట్టు  ప్రభుత్వం గొప్పలు చెబుతున్నప్ప-
టికీ అందులో కార్యరూపం దాల్చినవి మాత్రం 
ఒక్కటీ కనపడడంలేదు. రెండుసార్లు  దావోస్‌ 
ప్రపంచ ఆర్థిక వేదిక సదస్సులు, సింగపూర్‌, 
అమెరికా, తాజాగా జపాన్‌ పర్యటన సంద-
ర్భంగా ఒప్పందాలు జరిగినట్టు గా ప్రభుత్వం 
ప్రకటించింది. అవన్నీ కాగితాలకే పరిమితమైన -
ట్టు గా క్షేత్రస్థా యిలో పరిస్థితులు కనిపిస్తున్నాయి. 
పెట్టు బడుల కోసం చేస్తున్న పర్యటనలకు కోట్లా ది 
రూపాయల ప్రజాధనం ఖర్చవుతున్నా, వాటితో 
ఫలితాలు మాత్రం రావడంలేదనే విమర్శలు వ్య-
క్తమవుతున్నాయి. ఉద్యోగావకాశాలను అందు -
బాటులోకి తేవడంతోపాటు పన్నుల రూపంలో 
ఆదాయం పెంచుకునే ఉద్దేశంతో కేంద్ర, రాష్ట్ర 
ప్రభుత్వాలు పెట్టు బడుల కోసం కృషి చేయడం 
సహజం. అనేక రకాల ప్రోత్సాహకాలు, పన్ను 
రాయితీలు కల్పించి పరిశ్రమలను ఆకర్షిస్తుం-
టాయి. చేసుకున్న ఒప్పందం కాగితాలు దాటి 
కార్యరూపం దాల్చినప్పుడే ప్రభుత్వ కృషి సార్ధక -
మైనట్టు  భావించవచ్చు.

అయితే, రాష్ట్రంలో కాంగ్రెస్‌ పార్టీ అధికారం-
లోకి వచ్చినప్పటి నుంచి ప్రచార ఆర్భాటమే తప్ప 
క్షేత్రస్థా యిలో ఎటువంటి పురోగతి కానరావడం -
లేదనేది పరిశ్రమ వర్గా ల విమర్శ. ప్రభుత్వం చె-
బుతున్న పెట్టు బడి లెక్కలు, ఏర్పాటవుతున్న పరి-
శ్రమలను పరిశీలిస్తే ఈ విమర్శ నూటికి నూరు-
పాళ్లు  వాస్తవమని చెప్పక తప్పదు. ఎందుకంటే.. 
రెండు దఫాలు దావోస్‌ ప్రపంచ ఆర్థిక వేదిక 
వార్షిక సదస్సు సందర్భంగా జరిగిన ఒప్పందా -
లు ఇంతవరకు ఒక్కటీ కార్యరూపం దాల్చలేదు. 
ఏదైనా పరిశ్రమ ఏర్పాటు కావాలంటే కొంత 
సమయం పడుతుందనడంలో సందేహం లేదు. 
అయితే, ఒప్పందం జరిగాక సదరు కంపెనీ తమ 
పరిశ్రమకు సంబంధించిన ప్రతిపాదనను ప్రభు-
త్వానికి సమర్పించడం, ప్రభుత్వం దాన్ని పరిశీ-
లించి ఆమోదం తెలపడం, అందుకు అనుగు -
ణంగా వారికి కావాల్సిన భూముల కేటాయింపు, 
రాయితీలకు సంబంధించిన ఉత్తర్వులు జారీ 
చేయడం వంటి ప్రక్రియ జరగాల్సి ఉంటుంది. 
అయితే, ఇవేవీ జరుగుతున్న దాఖలాలు లేవు. 
రెండుసార్లు  దావోస్‌ పర్యటనలు, సింగపూర్‌, 
అమెరికా పర్యటనలు, తాజాగా జపాన్‌ పర్యటన 

అన్నీ కలుపుకొని రూ. 2లక్షల కోట్లకుపైగా పెట్టు -
బడి ఒప్పందాలు జరిగినట్టు  ప్రభుత్వం ప్రకటిం-
చింది. ప్రతిసారీ పర్యటనకు సీఎం, మంత్రిసహా 
పెద్ద సంఖ్యలో అధికార యంత్రాంగం విదేశాల -
కు వెళ్తున్నది. ప్రతి పర్యటనకూ రూ. 10-20కోట్ల 
వరకూ ప్రజాధనం ఖర్చవుతున్నది.
ఒప్పందాల వరకే..

సహజంగా పరిశ్రమ ఏర్పాటుకు అనుమతు-
లు, రాయితీల కోసం టీఎస్‌ ఐపాస్‌ ద్వారా దరఖా-
స్తు చేసుకుంటారు. అన్నీ సవ్యంగా ఉంటే అనుమ-
తుల మంజూరీతోపాటు భూ కేటాయింపు జరు-
గుతుంది. ప్రభుత్వంతో ఒప్పందం కుదుర్చుకున్న 
కంపెనీలకు సంబంధించి… ప్రభుత్వం నుంచి 
వచ్చే ఆదేశాల ప్రకారం టీజీఐఐసీ అధికారులు 
సదరు కంపెనీని సంప్రదించి వారినుంచి పరిశ్ర -
మకు సంబంధించిన ప్రతిపాదనలు తీసుకుంటా-
రు. అయితే, ఒప్పందాల తరువాత ఈ ప్రక్రియేదీ 
జరగడంలేదు. ప్రభుత్వంతో కుదుర్చుకున్న 
ఒప్పందాలు టీజీఐఐసీకి రావడంలేదని అధికా -
రులు చెబుతున్నారు. అంతేకాదు, ఇలా ఒప్పం-
దాలు చేసుకున్నవారు సొంతంగా కూడా టీఎస్‌ 
ఐపాస్‌ ద్వారా దరఖాస్తు చేసుకోవడంలేదని 
వారు పేర్కొంటున్నారు. ‘ఒప్పందాలు చేసుకు -
న్న కంపెనీలను మేము ఫాలోఅప్‌ చేస్తున్నాం. 
వారు వస్తాం.. వస్తాం, డీపీఆర్‌లు ఇస్తాం అని 
చెబుతున్నారు కానీ రావడంలేదు. మేము వారిని 
బలవంతం చేయలేం కదా’. అని ఓ అధికారి 
పేర్కొన్నారు.
అంతా వివాదాస్పదం

మరోవైపు, ప్రభుత్వం చేసుకుంటున్న ఒప్పం-
దాలు చాలావరకు వివాదాస్పదం అవుతున్నా-
యి. ఉర్సా క్లస్టర్స్‌ కంపెనీకి కనీసం చిరునామా 
కూడా లేదనే ఆరోపణలు వెల్లు వెత్తగా, మారుబేనీ 
ఇండియా కంపెనీపై పలు దేశాల్లో  కేసులు 
నమోదైనట్టు  తేలింది. అంతేకాదు, ఒప్పందాలు 
చేసుకున్న చాలావరకు కంపెనీలు గతంలో 
బీఆర్‌ఎస్‌ ప్రభుత్వ హయాంలో రాష్ర్టా నికి 
వచ్చినవే కావడం విశేషం. అవి తదుపరి విస్త-
రణ కోసం ప్రస్తుత ప్రభుత్వంతో ఒప్పందాలు 
కుదుర్చుకున్నప్పటికీ అవేవీ ఇంకా కార్యరూపం  
దాల్చడంలేదు.

రాష్ట్ర  ప్రభుత్వం  
చేసుకున్న ఒప్పందాలు
దావోస్‌ పర్యటన(2024) రూ.40,232కోట్లు

దావోస్‌ పర్యటన(2025) 

రూ.1,78,950కోట్లు

సింగపూర్‌ పర్యటన(2025) 

రూ.3,950కోట్లు

జపాన్‌ పర్యటన(2025) రూ.12,062కోట్లు

దావోస్ నుండి లక్ష కోట్ల   
పెట్టు బడులు తెచ్చాం..

	 తెలంగాణలో పెట్టు బడులకు 
ఆహ్వానించాం..

	 మహిళలను కోటీశ్వరులను 
చేయడమే మా అజెండాగా 
పెట్టు కున్నాం..

	 ఆర్టీసీలో మహిళలకు ఉచిత బస్సు 
సౌకర్యం కల్పిస్తు న్నాం: సీఎం 
రేవంత్‌ 
హైదరాబాద్ ఏప్రిల్ 26(ప్రజాస్వరం​):

హెచ్ఐసీసీలో భారత్ సమ్మిట్ ముగింపు 
సమావేశంలో తెలంగాణ రాష్ట్ర ముఖ్యమంత్రి 
రేవంత్ రెడ్డి మాట్లా డుతూ.. ఈ సమ్మిట్ లో 
మాట్లా డటం ఎంతో ఆనందంగా ఉంది.. తె -
లంగాణకు ఎంతో ఘన చరిత్ర ఉందన్నారు.. 
అయితే, గత పదేళ్లలో ప్రజల ఆకాంక్షలు నెరవే -
రలేదు.. అందుకే కాంగ్రెస్ పాలన మీద ప్రజలు 
ఎక్కువ నమ్మకాన్ని పెట్టు కున్నారని తెలిపారు. 
ఇక, రూ. 20 వేల కోట్లు  రైతులకు రుణమాఫీ 
చేశాం.. దేశంలోనే ఇది పెద్ద నిర్ణయం.. రైతు 
భరోసా పేరుతో రూ. 12000 ఎకరాకు ఇస్తు -
న్నాం.. ఉపాధి హామీ కార్డు  దారులకు సాయం 
చేస్తున్నాం.. రాష్ట్రంలో కాంగ్రెస్ పార్టీ అధికారం-
లోకి వచ్చిన తర్వాత సమాజంలోని ప్రతి ఒక్కరి 
ఆకాంక్షలు నెరవేర్చడమే మా ప్రభుత్వ లక్ష్యం 
అని ఆయన పేర్కొన్నారు. భారత దేశ చరిత్రలో-
నే అతి పెద్ద సంక్షేమ పథకాలను తెలంగాణలో 
అమలు చేస్తున్నాం.. రూ. 20,617 కోట్లతో 
రుణమాఫీ చేశాం.. 24/7 ఉచిత విద్యుత్ అంది -

స్తున్నాం.. లక్షల మంది రైతులను రుణ విముక్తు-
ల్ని చేశామని సీఎం రేవంత్ రెడ్డి తెలిపారు.

అలాగే, రైతులు మద్దతు ధర కోసం గతంలో 
ఆందోళనలు చేసేవారు అని సీఎం రేవంత్ పేర్కొ-
న్నారు. కానీ, మేం అధికారంలోకి వచ్చిన తర్వాత 
మద్దతు ధరతో పాటు ధాన్యానికి క్వింటాకు రూ. 
500 బోనస్ ఇస్తున్నాం.. ఇక, ప్రత్యేక తెలంగాణ 
కోసం జరిగిన ఉద్యమంలో విద్యార్థు లది కీలక 
పాత్ర పోషించారని చెప్పుకొచ్చారు. కానీ, వారికి 
ఎలాంటి ప్రయోజనం చేకూరలేదన్నారు. తొలి 
ఏడాదిలోనే 60 వేలకు పైగా ఉద్యోగాలు భర్తీ 
చేశాం.. 5 లక్షల యువతకు రాజీవ్ యువ వికాసం 
అమలు చేస్తున్నాం.. ప్రజల ఆకాంక్షలు అర్థం 
చేసుకుని దాని ప్రకారం ముందుకెళ్లడం కాంగ్రెస్ 
పార్టీ విధానం అని రేవంత్ రెడ్డి వెల్లడించారు.

తెలంగాణలో స్కిల్ యూనివర్సిటీ ఏర్పాటు 
చేస్తున్నామని సీఎం రేవంత్ రెడ్డి తెలిపారు. తెలం -
గాణలో పెట్టు బడులను ఆహ్వానించాం.. దావోస్ 
నుంచి లక్ష కోట్ల పెట్టు బడులు తెచ్చాం.. మహిళ -
లను కోటీశ్వరులను చేయడమే మా అజెండాగా 
పెట్టు కున్నాం.. మహిళా పారిశ్రామిక వేత్తలను 
బడా పారిశ్రామిక వేత్తలుగా చేయాలని ఆలోచన-
తో ముందుకెళ్తున్నాం..ఆర్టీసీలో మహిళలు ఉచిత 
బస్సు సౌకర్యం కల్పిస్తున్నాం.. రాజీవ్ ఆరోగ్య శ్రీ 
10 లక్షల వరకు పరిధి పెంచాం.. ఏడాదిలో రూ. 
1000 కోట్లు  ఖర్చు చేశాం.. మూసి నదిని పునరు -
జ్జీవం చేసేందుకు కృషి చేస్తున్నాం.. మూసి పెద్ద 
ఎట్రాక్షన్ కాబోతుంది అని ముఖ్యమంత్రి రేవంత్ 
అన్నారు.

మదర్సలోని పిల్లలకు హిందూ సమాజంపై 

	 తెలంగాణ డీజీపీలో మెదక్ ఎంపీ 
రఘునందన్ రావు భేటీ..

	 మదర్సలోని పిల్లలకు ఏం నేర్పస్తు న్నారో 
డీజీపీ, సీఎస్ కనిపెట్టా లి..

	 మదర్సలోని పిల్లలకు హిందూ 
సమాజంపై ద్వేషం ఎందుకు?: ఎంపీ 
రఘునందన్ రావు

హైదరాబాద్ ఏప్రిల్ 26(ప్రజాస్వరం​): 

తెలంగాణ డీజీపీ జితేందర్ రెడ్డితో మెదక్ ఎంపీ 
రఘునందన్ రావు భేటీ అయ్యారు. ఈ సందర్భం-
గా సంగారెడ్డి జిల్లా  జిన్నారం మండల కేంద్రంలో 
శివాలయం ధ్వంసం చేసిన పోలీసులు సకాలంలో 
స్పందించలేదని తెలిపారు. ఘటన మధ్యాహ్నం 

జరిగితే రాత్రి దాకా పోలీసులు రాలేదు.. కేవలం 
హిందువుల మీద 4 ఎఫ్ఐఆర్లు  పెట్టా రు.. నాలుగు 
పేర్లు  రాసి ఆదర్స్ అని రాసి బీజేపీ, హిందూ కార్యక -
ర్తలను ఇష్టం వచ్చినట్టు  అరెస్ట్ చేస్తున్నారు.. పక్కన 
ఉన్న మదర్సాలోని పిల్లలను కూడా హిందువులే పోలీ -
సులకు అప్పజెప్పారు.. ఇప్పటికే 19 మంది జైలుకు 
పోయారు.. ఇంకా అరెస్ట్ చేస్తూనే ఉన్నారు.. సీసీ 
కెమెరాలు బాగున్నాయి.. కమాండ్ కంట్రోల్ ఉందని 
పోలీసులు.. రాత్రి దాకా ఎందుకు స్పందించలేదు అని 
డీజీపీని బీజేపీ ఎంపీ రఘునందన్ రావు ప్రశ్నించారు.

అయితే, అక్కడ మదర్సలోఉన్న పిల్లలు ఈ దేశం 
పిల్లలు అని మీ ఎస్పీ చెప్పగలరా అని ఎంపీ రఘు -
నందన్ రావు అడిగారు. టోపీ పెట్టు కుంటే మనోడు 
అని కాపాడుతున్నారు.. అక్కడ మదర్సలో ఉండే 12 

ఏండ్లలోపు పిల్లలకు హిందూ సమాజంపై ద్వేషం 
ఎందుకు..? అని ప్రశ్నించారు. అక్కడ విగ్రహం 
పగిలిన తర్వాత మదర్స పిల్లలు లోపలికి పోయి 
వచ్చిన వీడియోలు ఎందుకు బయటకు రావు అని 
మండిపడ్డా రు. రామాలయం జాగాలో మదర్స ఎట్లా  
వచ్చింది కలెక్టర్.. ఆ మదర్సలో ఉన్నోళ్లు  ఏ దేశం 
వాళ్ళో చెప్పండి అని డిమాండ్ చేశారు. శివ నగర్, 
సదాశివ పేటలో ఉన్నట్టు  వంటి మదర్సలో ఉన్నోళ్లు  
ఏ దేశం వాళ్ళు అని అడిగారు. దీంతో పాటు రాష్ట్రం-
లో ఉన్న ప్రతీ మదర్సలోని వారందరూ ఏ రాష్ట్రం, ఏ 
దేశం వాళ్ళు.. వారికి ఏం నేర్పిస్తున్నారో సీఎస్, డీజీపీ 
చూడాలన్నారు. ఇక, ముత్యాలమ్మ దేవాలయం 
సంఘటన తర్వాత మీ ఇంటెలిజెన్స్ ఎందుకు 
వైఫల్యం చెందింది.. అక్కడ ఏం జరిగిందని గుమి-

గూడిన అందరినీ రిమాండ్ చేయడం ఎంత వరకు 
కరెక్ట్ అని రఘునందన్ రావు పేర్కొన్నారు.

ఇక, కేంద్ర హోంశాఖ మంత్రి అమిత్ షా, భారత 
ప్రభుత్వం ఆదేశాల ప్రకారం తెలంగాణతో పాటు 
హైదరాబాద్ లో ఉన్న బంగ్లాదే శ్, పాకిస్థాన్ , రోహిం -
గ్యాలను వెళ్లగొట్టకపోతే భాగ్య నగరం మండుతుంద-
ని బీజేపీ ఎంపీ రఘునందన్ రావు తెలిపారు. హైద-
రాబాద్ లో 70 వేల మంది రోహింగ్యాలు ఉన్నారని 
అంటున్నారు.. ఇంతకీ ఏం జరుగుతున్నాదని ప్రశ్నిం-
చారు. గతంలో డీజీపీ ఆఫీసు మీద బురఖాలో వచ్చి 
దాడి చేసిన ఘటనను మర్చిపోవద్దని గుర్తు చేశారు. 
అహింసో పరమో ధర్మో అనేది మా నినాదం కానీ 
మమ్మల్ని ఇబ్బంది పెడితే హింస ఉంటది అని ఎంపీ 
రఘునందన్ రావు హెచ్చరించారు.

ద్వేషం ఎందుకు..?

 పాక్ వెన్నులో వణుకుపుట్టే లా చర్యలుంటాయ్

	 రజతోత్సవ సభతో తెలంగాణ ప్రజల్లో  
మళ్ళీ ఆశలు చిగురించాయి..

	 కేసీఆర్ ప్రసంగం వినేందుకు 
లక్షలాదిగా నేడు  
వరంగల్ సభకు రానున్నారు..

	 కష్ట పడి తెచ్చుకున్న తెలంగాణను 
కాంగ్రెస్ ఆగం చేస్తుం టే బాధగా 
ఉంది: శ్రీనివాస్ గౌడ్ 

హైదరాబాద్ ఏప్రిల్ 26(ప్రజాస్వరం​): 

రజతోత్సవ సభతో తెలంగాణ ప్రజల్లో  మళ్ళీ 
ఆశలు చిగురించాయని మాజీ మంత్రి శ్రీనివాస్ 
గౌడ్ అన్నారు. కేసీఆర్ తమకు అండగా ఉన్నారు 
అనే ధైర్యం మళ్ళీ ప్రజల్లో  కలుగుతోంది.. కేసీఆర్ 
ప్రసంగం వినేందుకు లక్షలాదిగా రేపు వరంగల్ 

సభకు తరలి రానున్నారు.. ఇప్పటికే రజతోత్సవ 
సభకు అన్ని ఏర్పాట్లు  పూర్తయ్యాయి.. కార్యకర్తలు, 
యువకులు రేపు సభ సజావుగా జరిగేందుకు వాలం -
టీర్లు గా సేవలు అందిస్తున్నారు అని పేర్కొన్నారు. 
ఇక, రేపు తెలంగాణ భవన్ లో పార్టీ వ్యవస్థా పక 
దినోత్సవం సందర్భంగా కేటీఆర్ గులాబీ జెండా 
ఎగుర వేస్తారు అని శ్రీనివాస్ గౌడ్ చెప్పుకొచ్చారు.

ఇక, ఆ తర్వాత జలదృశ్యంలో కొండ లక్ష్మణ్ 
బాపూజీ విగ్రహానికి బీఆర్ఎస్ వర్కింగ్ ప్రెసిడెంట్ 
కేటీఆర్ పుష్పాంజలి ఘటిస్తారు అని మాజీ మంత్రి శ్రీని-
వాస్ గౌడ్ తెలిపారు. బీఆర్ఎస్ పార్టీ రజతోత్సవ సభలో 
కేసీఆర్ చెప్పే మాటలను సభకు వచ్చే వారు ఊరూరా 
తిరిగి ప్రచారం చేయాలి అని కోరారు. కష్టపడి తెచ్చుకు-
న్న తెలంగాణను కాంగ్రెస్ పార్టీ ఆగం చేస్తుంటే బాధ 
కలుగుతుంది అని శ్రీనివాస్ గౌడ్ అన్నారు.

కష్ట పడి తెచ్చుకున్న తెలంగాణను కాంగ్రెస్ 
ఆగం చేస్త ుంటే బాధ కలుగుతుంది.. 	 తుపాకీ పట్టి నోడు ఆ తుపాకికే బలిగాక 

తప్పదు
	 ఉగ్రవాదుల రాక్షసత్వానికి పరాకాష్ట  

పెహల్గా మ్‌ ఘటన
	 30 ఏళ్లు గా ఉగ్రవాదాన్ని 

ప్రోత్సహిస్తు న్నామని ఆ దేశ రక్షణ 
మంత్రి అంగీకరించారు

	 బిచ్చమెత్తు కునే దుస్థితికి చేరినా పాక్ 
బుద్ది మారడం లేదు

హైదరాబాద్ ఏప్రిల్ 26(ప్రజాస్వరం​):

ఉగ్రవాదుల రాక్షసత్వానికి పరాకాష్ట పెహల్ 
గాం ఘటన అని కేంద్ర హోంశాఖ సహాయ మంత్రి 
బండి సంజయ్ కుమార్ అన్నారు. తుపాకీ పట్టినోడు 
చివరకు ఆ తుపాకీకే బలికాక తప్పదని హెచ్చరిం-
చారు. ఉగ్రవాదాన్ని అంతమొందించేందుకు నరేం-
ద్రమోడీ ప్రభుత్వం కట్టు బడి ఉందని, అందులో 
భాగంగా పాకిస్తాన్ వెన్నులో వణుకుపుట్టేలా చర్య-
లుండబోతున్నాయని అన్నారు. ఈ విషయంలో 
మోడీ ప్రభుత్వం కఠిన నిర్ణయాలు తీసుకోబోతోం-
దని, ఇందుకు యావత్ దేశం అండగా నిలవాలని 
కోరారు.

ఈరోజు హైదరాబాద్ లోని మర్రి చెన్నారెడ్డి 
మానవ వనరుల అభివ్రుద్ది కేంద్రంలో నిర్వహించిన 
‘రోజ్ గార్ మేళా’ కార్యక్రమంలో కేంద్ర మంత్రి బండి 
సంజయ్ తోపాటు జీఎస్టీ చీఫ్ కమిషనర్లు  సందీప్ 
ప్రకాశ్, వి.సంపూర్ణ తదితరులు పాల్గొ న్నారు. ఈ 
సందర్భంగా బండి సంజయ్ చేసిన ప్రసంగంలోని 
ముఖ్యాంశాలు… ప్రియతమ ప్రధానమంత్రి నరేం-
ద్రమోడీ గారికి అత్యంత ఇష్టమైన కార్యక్రమం ‘‘రోజ్ 
గార్ మేళా’’. 10 లక్షల ఉద్యోగాలను భర్తీ చేస్తానన్న 
మాట నిలబెట్టు కున్న నాయకుడు మోడీ. 2022 
అక్టో బర్ 22న ‘ప్రారంభమైన రోజ్ గార్ మేళా’ 

నేటికీ కొనసాగిస్తున్నారు. ఇప్పటి వరకు 14 రోజ్ 
గార్ మేళాలను నిర్వహించి 9 లక్షల 25 వేల ఉద్యో -
గాలను భర్తీ చేసినం.

ఈరోజు 15వ రోజ్ గార్ మేళా ద్వారా దేశవ్యా-
ప్తంగా 51 వేలకుపైగా ఉద్యోగాలను భర్తీ చేస్తున్నాం. 
అంటే దాదాపు 10 లక్షల మార్క్ కు చేరుకున్నట్లే… 
ఏ చిన్న అవినీతికి, పొరపాట్లకు తావులేకుండా నిర్ణీత 
గడువులోగా ఇన్ని లక్షల ఉద్యోగాలను భర్తీ చేయడం 
మామూలు విషయం కాదు. మోడీ ప్రభుత్వానికి 
ఆ ఘనత దక్కింది. వాస్తవానికి ప్రభుత్వ శాఖల్లో  
ఖాళీలుంటే.. ఇతర ఉద్యోగులపై భారం పడుతోంది. 
తద్వారా మారుమూల ప్రాంతాల్లో  ప్రజలకు సేవ-
లందించడం కష్టమైంది. దీనిని ద్రుష్టిలో ఉంచుకుని 
ఎప్పటికప్పుడు ఏ శాఖలో ఖాళీగా ఉన్నప్పటికీ ఎప్పటి-
కప్పుడు ఆయా పోస్టు లను ప్రధానమంత్రి మోడీ ఆధ్వ -
ర్యంలో భర్తీ చేస్తున్నారు. గతంలో ఏ ప్రభుత్వమూ 
ఎప్పటికప్పుడు ఖాళీలను భర్తీ చేసిన దాఖలాల్లేవ్. ఆ 
ఘనత మోడీకే దక్కుతోంది.

దేశవ్యాప్తంగా ఈరోజు 47 కేంద్రాల్లో  రోజ్ గార్ 
మేళా కార్యక్రమాన్ని నిర్వహించుకుంటున్నాం. 51 
వేల మందికి అపాయిట్ మెంట్ లెటర్లు  ఇవ్వడం 
గొప్ప విషయం. మన రాష్ట్రం విషయానికొస్తే హైద-
రాబాద్ సికింద్రాబాద్ లో నిర్వహించుకుంటున్నాం. 
ఇక్కడ ఎంసీహెచ్ఆర్డీ కేంద్రం నుండి సుమారు 
700 మంది అభ్యర్థు లు నియామక పత్రాలు అందు -
కోబోతున్నారు. వీరిలో 100 మంది అభ్యర్థు లకు నా 
చేతుల మీదుగా నియమాక పత్రాలు అందించడం 
ఆనందంగా ఉంది. ఈరోజు అపాయిట్ మెంట్ 
లెటర్లు  అందుకోబోతున్న అభ్యర్థు లకు, వారి 
కుటుంబ సభ్యులకు నా శుభాకాంక్షలు. వాస్తవానికి 
ఒక్కో పోస్టు కు భారీ ఎత్తున పోటీ నెలకొంది. ఆ పోటీని 
తట్టు కుని పరీక్షల్లో  ఉత్తీర్ణు లై ఉద్యోగం సాధించిన మీ 
అందరికీ హ్యాట్సాఫ్..

 ప్రజల్ని మోసం చేసిన కాంగ్రెస్
మొదటిపేజి తరువాయి 
వాస్తవంగా ఏ ఒక్క హామీను పూర్తిస్థా యిలో 

అమలు చేయలేదని ఆమె ఆవేదన వ్యక్తం చేశారు. 
ముఖ్యంగా రైతులకు రెండు లక్షల రుణమాఫీ 
చేయాలని చెప్పిన వాగ్దా నం కేవలం అర్థాం తరంగా 
నిలిచిందని, మహిళలకు తులం బంగారం, నెలకు 
రూ.2500 ఇస్తామన్న హామీలు కనిపించకుండా 
పోయాయని కవిత ఆరోపించారు.

అంతేకాదు, రాష్ట్రంలోని వాస్తవ పరిస్థితులపై 
రాహుల్ గాంధీ ఎందుకు స్పందించరని ప్రశ్నించా-
రు. ఇటీవల హైద్రాబాద్ సెంట్రల్ యూనివర్సిటీలో 
విద్యార్థు లపై జరిగిన లాఠీ దాడులను, లగచర్లలో 
బంజారా మహిళలపై జరిగిన అఘాయిత్యాలను 
గుర్తుచేస్తూ, ఇవన్నీ రేవంత్ రెడ్డి ప్రభుత్వం పాలన 
వైఫల్యాలకు నిదర్శనాలని ఆమె పేర్కొన్నారు. ఈ దా-
డులన్నింటిపై జాతీయ మానవ హక్కుల కమిషన్ 
కూడా స్పందించిందని గుర్తు చేశారు. సామాన్య 
ప్రజలు సోషల్ మీడియాలో “కరెంట్ లేదు” అని 
పోస్ట్ చేస్తే వారిపై కేసులు పెడుతున్న పరిస్థితిలో, 
తెలంగాణ ప్రజలు నిజమైన ప్రజాస్వామ్యం కోసం 
పోరాడుతున్నారని కవిత తెలిపారు. గ్రూప్-1 పరీక్షల 
ఆలస్యంపై విద్యార్థు లు ఆందోళన చేస్తున్నా, కాంగ్రెస్ 
నాయకత్వం మౌనంగా ఉండటం దారుణమని వి-
మర్శించారు.

“రాహుల్ గాంధీ ఎర్ర బుక్ పట్టు కుని దేశమంతా 

తిరుగుతారు, కానీ తెలంగాణలో రాజ్యాంగ 
విలువలు తుడిచిపెట్టే చర్యలపై మాత్రం ఒక్క 
మాట కూడా చెప్పడం లేదు. ఇది ప్రజాస్వామ్యాన్ని 
అవమానపరిచేలా ఉంది,” అని ఎమ్మెల్సీ కవిత 
ఆగ్రహం వ్యక్తం చేశారు. ఈ మేరకు రాహుల్ 
గాంధీకి తీవ్రంగా సవాల్ విసిరిన కవిత, తెలంగాణ 
ప్రజలు నిజాన్ని తెలుసుకునే రోజులు దగ్గర్లో నే 
ఉన్నాయని చెప్పారు. కాంగ్రెస్ ప్రభుత్వం ఇచ్చిన 
హామీలు ఎప్పుడు నెరవేర్చబోతున్నారన్న ప్రశ్నకు 
సమాధానం చెప్పాలని డిమాండ్ చేశారు.

 కేసీఆర్ సభపై ప్రజల కంటే  
కాంగ్రెస్ నాయకులకు ఇంట్రెస్ట్  పెరిగింది..

	 తెలంగాణ ప్రజల పక్షంలోనే బీఆర్ఎస్ 
పార్టీ ఉంటుంది..

	కాం గ్రెస్ అధికారంలోకి వచ్చిన తర్వాత 
తెలంగాణ ఆదాయం తగ్గి పోయింది..

	 కేసీఆర్ సభపై ప్రజల కంటే కాంగ్రెస్ 
నాయకులకు ఇంట్రెస్ట్ పెరిగింది: 
హరీష్ రావు

హైదరాబాద్ ఏప్రిల్ 26(ప్రజాస్వరం​):

వరంగల్ జిల్లా  చేరుకున్న మాజీమంత్రి హరీష్ 
రావు కి బీఆర్ఎస్ నేతలు ఘన స్వాగతం పలికారు. 
ఈ సందర్భంగా ఎల్కతుర్తిలో బీఆర్ఎస్ రజతోత్సవ 
సభా ఏర్పాట్లను ఆయన దగ్గరుండి పరిశీలించారు. 
సభకు వచ్చే కార్యకర్తలకు, నాయకులకు ఎలాంటి 
ఇబ్బందులు లేకుండా చూడాలని కోరారు. ఇక, 
హరీష్ రావు మాట్లా డుతూ.. వరంగల్ జిల్లా లో అతి 
పెద్ద సభకు వేదిక నిలిచింది.. ఇప్పటికి సభ ఏర్పాట్లు  
పూర్తయ్యాయి.. ఇప్పటికే జనం సభకి తరలి వస్తున్నా -
రు.. బీఆర్ఎస్ లేకపోతే తెలంగాణ లేదు.. తెలంగాణ 
లేకపోతే ఇంత అభివృద్ధి ఉండేది కాదు.. తెలంగాణ 
ప్రజల పక్షంలోనే బీఆర్ఎస్ ఉంటుంది అని హరీష్ 
రావు పేర్కొన్నారు.

ఇక, మాయ మాటలు చెప్పి గద్దెనెక్కిన కాంగ్రెస్ 
ఒక్క పథకం ఇవ్వడం లేదని హరీష్ రావు ఆరోపిం-
చారు. వాళ్ళు చెప్పిన పథకాలు ఇవ్వకపోయినా.. 

గతంలో ఉన్న పథకాలు అమలు చేయడం లేద-
న్నారు. శృతి లేని ప్రభుత్వం కాంగ్రెస్ ప్రభుత్వం.. 
కాంగ్రెస్ అధికారంలోకి వచ్చిన తర్వాత తెలంగాణ 
ఆదాయం తగ్గిపోయింది.. పాలన చేతకాక రేవంత్ 
మాట తప్పిండు.. రుణామాఫీ చేస్తానని మోసం 
చేసిండు.. అసెంబ్లీలో తప్పుడు ప్రకటన చేసి.. 
రైతులను మోసం చేశారు.. రైతుల కోసం పని 
చేసింది కేవలం కేసీఆర్ ప్రభుత్వం మాత్రమే.. 
కాంగ్రెస్ మోసం చేసిన తీరుకు ఈ సభకు అన్ని 
వర్గా ల వాళ్ళు వస్తున్నారు.. కాంగ్రెస్ కు పరిపాలన 
చేతకాక పంటలను ఎండ బెట్టైంది అని హరీష్ రావు 
మండిపడ్డా రు.

అయితే, నీళ్లు  లేక కాదు పాలన చేతకాక 
పంటలను ఎండ బెట్టింది ఈ కాంగ్రెస్ ప్రభుత్వం 
అని మాజీ మంత్రి హరీష్ రావు పేర్కొన్నారు. నీళ్లు  
ఉన్న పంటలు ఎండిపోయాయంటే.. ఇది చేత కానీ 
ప్రభుత్వం.. దద్దమ్మ ప్రభుత్వం అంటూ తీవ్రంగా 
మండిపడ్డా డు. ఈ ప్రభుత్వ నిర్లక్ష్యంతో మోటర్లు  
అన్ చేయకపోవడంతో రాష్ట్రంలో పంటలు ఎండి-
పోయాయి.. జనం స్వచ్ఛందంగా వచ్చే ప్రయత్నం 
చేస్తున్నారు.. ఇక, కేసీఆర్ సభ పైనా ప్రజల కంటే 
కాంగ్రెస్ నాయకులకే ఇంట్రెస్ట్ పెరిగింది అని సెటైర్ 
వేశారు. కేసీఆర్ ఏం మాట్లా డుతారు అని కాంగ్రెస్ 
నేతలు ఆతృతగా ఎదురు చూస్తున్నారని హరీష్ 
రావు తెలిపారు.

ఇప్పుడంతా మోడ్రన్‌ రాజకీయమే.. 
	 ప్రతిపక్షాలను అణచివేసే కుట్రలు 

జరుగుతున్నాయి..
	 మోడ్రన్‌ సోషల్‌ మీడియాతో అంతా 

మారిపోయింది..
	 ఇప్పుడంతా మోడ్రన్‌ రాజకీయమే 

నడుస్తుం ది..
	 ప్రతిపక్షాలను అణచివేసే కార్యక్రమాలు 

జరుగుతున్నాయి..
	 విపక్షాలకు సభలో మాట్లా డే అవకాశం 

రావడం లేదు: రాహుల్‌ గాంధీ
హైదరాబాద్ ఏప్రిల్ 26(ప్రజాస్వరం​):

హెచ్ఐసీసీలో జరుగుతున్న భారత్ సమ్మిట్ 
ముగింపు సమావేశంలో ఏఐసీసీ నేత, లోక్ సభ 
ప్రతిపక్ష నేత రాహుల్ గాంధీ మాట్లా డుతూ.. భారత్‌ 
సమ్మిట్-2025కు నిన్ననే రావాల్సి ఉండే.. కానీ, 
కాశ్మీర్ కి వెళ్లా ను.. క్షమించండి.. ఈ సమ్మిట్‌ నిర్వ-
హించిన తెలంగాణ ప్రభుత్వానికి శుభాకాంక్షలు 
చెప్పారు. ఇక, రాజకీయాల్లో  కొత్త జనరేషన్ రావాలి.. 
ప్రజాస్వామ్య రాజకీయాలు ప్రపంచవ్యాప్తంగా మారి-
పోయాయి.. పదేళ్ల క్రితం నాటి పరిస్థితులు ఇప్పుడు 
లేవు అని ఆయన తెలిపారు. ఇక, భారత్‌ జోడో 
యాత్రలో 4 వేల కిలోమీటర్లు  నడిచా.. కన్యాకుమా -
రి నుండి పాదయాత్ర మొదలు పెట్టా .. 10 రోజుల 
తర్వాత చూస్తే నాతో పాటు నడిచే వారి సంఖ్య 
పెరిగిపోయింది.. ఈ యాత్రలో ఎన్నో విషయాలు తె -
లుసుకున్నాను.. సగం దూరం నడిచేటప్పటికి నేను 

గతంలో లాగా లేను.. ప్రజలతో ఎలా మాట్లా డాలో.. 
వారి సమస్యలు ఎలా వినాలో నేర్చుకున్నా.. నేను 
గతంలో ఎప్పుడూ ప్రజలపై ఉన్న ప్రేమను వ్యక్తపరచ-
లేదు అని రాహుల్ గాంధీ వెల్లడించారు.

కానీ, ఈ పాదయాత్రలో నేను ప్రజలపై నా ప్రేమను 
వ్యక్త పరచగలిగాను అని రాహుల్ గాంధీ చెప్పుకొ-
చ్చారు. నేను ఎప్పుడైతే ప్రజలపై నా ప్రేమను వ్యక్త-
పరిచానో అప్పట్నుంచి అందరూ స్పందిస్తున్నారని 
తెలిపారు. యాత్రలో కొన్ని సార్లు  స్టక్ అయ్యాను.. 
అప్పటి నుంచి నన్ను చాలా మంది ఇష్టపడటం 
మొదలు పెట్టా రు.. ఓ చిన్న అమ్మాయి వచ్చి లవ్ 
యూ అని చెప్పింది.. ఆ తర్వాత నేను కూడా నా ఇష్టా -
న్ని ఎక్స్ ప్రెస్ చేస్తూ వచ్చాను అన్నారు. హిందీలో 
ఓ స్లో గన్ తీసుకున్నాం.. విద్వేషం అనే బజార్ లో 
ప్రేమ అనే దుకాణం తెరిచా (నఫ్రత్ కే బజార్ మే.. 
మే.. మహబత్ కే దుకాన్) అని రాహుల్ గాంధీ పే -
ర్కొన్నారు.

హైదరాబాద్ ఏప్రిల్ 26(ప్రజాస్వరం​):

శాంతి చర్చలకు సిద్దమని మావోయిస్టు లు పదే పదే 
ప్రతిపాదనలు పంపిస్తున్నప్పటికీ ఛత్తీస్ ఘడ్ సరిహద్దు -
లోని కర్రెగుట్టలో భద్రతా దళాలు కూంబింగ్‌ నిర్వహిం-
చడం సమంజసం కాదని సీపీఐ రాష్ట్ర కార్యదర్శి, ఎమ్మెల్యే 
కూనంనేని సాంబశివరావు అన్నారు. తక్షణమే కర్రెగుట్ట 
అడవులలో కూంబింగ్‌ నిలిపివేసి.. మావోయిస్టు లతో 
కేంద్ర, రాష్ట్ర ప్రభుత్వాలు చర్చలకు అంగీకరించాలని 
డిమాండ్ చేశారు. వేలాది మంది సాయుధ బలగాలు చు-
ట్టు ముట్టి మావోయిస్టు లను నిర్మూలించడమే లక్ష్యంగా 
మారణ హోమం చేయడం సరైన చర్య కాదని ఎమ్మెల్యే 

కూనంనేని అన్నారు.
ఇక, అణచివేత ఒక్కటే మార్గం కాదని వాటిని 

చర్చల ద్వారా పరిష్కరించాలని సీపీఐ ఎమ్మెల్యే 
కూనంనేని సాంబశివరావు కోరారు. తాము శాంతి 
చర్చలకు సిద్దమని మావోయిస్టు లు మరోసారి చేసిన 
ప్రతిపాదనను పెడచెవిన పెట్టడం శ్రేయస్కరం కాదని 
సూచించారు. ఇప్పటికే మావోయిస్టు లు పదుల 
సంఖ్యలో హతమైనట్లు  వార్తలు వస్తున్నాయి.. అలాగే, 
సాయుధ బలగాలు వడదెబ్బకు గురైనట్లు  సమాచారం 
వస్తుంది.. వీటన్నింటిని పరిగణలోకి కేంద్ర, రాష్ట్ర ప్రభు-
త్వాలు తీసుకోవాలని కూనంనేని విజ్ఞప్తి చేశారు.

 కర్రెగుట్ట లో కూంబింగ్‌ నిలిపివేసి.. శాంతి చర్చలు జరపాలి..కాళేశ్వరం ఈఎన్‌సీ ఇంటిపై ఏసీబీ రైడ్స్
భారీగా ఆస్తు లు గుర్తింపు..!

హైదరాబాద్ ఏప్రిల్ 26(ప్రజాస్వరం​):
కాళేశ్వరం ప్రాజెక్ట్ అవకతవకలపై 

విచారణ తుది దశకు చేరుకుంటున్న వేళ కీలక 
పరిణామం చోటుచేసుకుంది. శనివారం తెల్ల -
వారుజామున ఏసీబీ అధికారులు కాళేశ్వరం 
ప్రాజెక్ట్ మాజీ ఎగ్జిక్యూటివ్ ఇంజినీర్ ఇన్‌చీఫ్ 
(ఈఎన్‌సీ) హరిరామ్ ఇంటిపై ఆకస్మిక దాడులు 
నిర్వహించారు. ఎన్‌డీఎస్ఏ నివేదిక ఆధారంగా 
షేక్‌పేట్‌లోని ఆదిత్య టవర్స్‌ సహా మొత్తం 14 
ప్రదేశాల్లో  రైడ్స్ జరుగుతున్నాయి. ఈ క్రమంలో 

భారీగా ఆస్తులు గుర్తించారు. గజ్వేల్‌ ప్రాంతంలో 
30 ఎకరాల భూమికి సంబంధించిన పత్రాలు, 3 
బ్యాంక్ లాకర్ల సమాచారం ఏసీబీ అధికారులకు 
లభించింది. హైదరాబాద్ నగరంలో ఖరీదైన 
విల్లా లు సైతం ఉన్నట్లు  గుర్తించారు.

రాహుల్ జీ.. కాంగ్రెస్ చేసిన
వినాశనం చూడండి

హైదరాబాద్ ఏప్రిల్ 26(ప్రజాస్వరం): 

కాంగ్రెస్ అగ్రనేత రాహుల్ గాంధీ తెలంగాణ 
పర్యటనపై బీఆర్ఎస్ వర్కింగ్ ప్రెసిడెంట్ 
కేటీఆర్ కీలక వ్యాఖ్యలు చేశారు. హైదరాబాద్‌ 
హెచ్‌ఐసీసీలో జరుగుతున్న భారత్‌ సమ్మిట్‌ 
సదస్సులో పాల్గొ నేందుకు వస్తున్న రాహుల్ 
గాంధీని.. తెలంగాణలోని వివిధ ప్రాంతాల్లో  
పర్యటించాలని కేటీఆర్‌ కోరారు. లగచర్ల 
గ్రామం, సుంకిశాల, ఏదైనా హైడ్రా కూల్చి-
వేత ప్రదేశం, మూసీ కూల్చివేతల ప్రాంతం, 
హెచ్‌సీయూ కంచ గచ్చిబౌలిని సందర్శించాలని 
‘ఎక్స్’ వేదికగా సూచించారు. కలుషితాహారం 
కారణంగా మరణించిన గురుకుల విద్యార్థు ల 
కుటుంబాలను, ఆత్మహత్య చేసుకున్న రైతు 
కుటుంబాలను కలవాలన్నారు. కూలిపోయిన 
ఎస్‌ఎల్‌బీసీ టన్నెల్, ఫోర్త్ సిటీ, మొదటి ఏడాది 
రెండు లక్షల ప్రభుత్వ ఉద్యోగాలు ఇస్తామని 

హామీ ఇచ్చిన అశోక్ నగర్‌ను సందర్శించాలని 
కేటీఆర్ సూచించారు. తెలంగాణ రాష్ట్రా నికి 
కాంగ్రెస్ పార్టీ  తీసుకొచ్చిన వినాశనం గురించి 

వినడానికి మీకు 'అద్భుతమైన' సమయం లభి-
స్తుందని ఆశిస్తున్నాను అంటూ వ్యంగ్యాస్త్రా లు 
సంధించారు.

కర్రెగుట్ట లో భారీ ఎన్‌కౌంటర్

కాళేశ్వరం నాణ్యత లోపానికి  
కారణమైన వాళ్లపై చర్యలు తప్పవు

లగచర్ల గ్రామం, సుంకిశాలలో పర్యటించాలి
కంచ గచ్చిబౌలిని సందర్శించాలని సూచన

28 మంది మావోయిస్టు లు మృతి..!
హైదరాబాద్ ఏప్రిల్ 26(ప్రజాస్వరం): 

తెలంగాణ-ఛత్తీస్‌గఢ్‌ సరిహద్దు  కర్రెగుట్టలో కేంద్ర 
పారామిలటరీ బలగాల నేతృత్వంలో ఐదు రోజులుగా 
కూంబింగ్‌ ఆపరేషన్‌ కొనసాగుతోంది. మావోయిస్టు  
మోస్ట్‌ వాంటెడ్‌ కీలక నేతలు హిడ్మా, దేవా టార్గెట్‌గా 
జరుగుతున్న ఈ ఆపరేషన్‌లో మూడు రాష్ట్రా ల నుంచి 
20 వేల మందికి పైగా బలగాలు పాల్గొ న్నాయి. ఈ 
క్రమంలోనే శనివారం ఉదయం కర్రెగుట్టలో మావో -
యిస్టు లు, భద్రతా బలగాల మధ్య భీకర కాల్పులు 
జరిగాయి. ఈ కాల్పుల్లో  28 మంది మావోయిస్టు లు 

మరణించారని సమాచారం. కర్రెగుట్టలో సుమారు 
వెయ్యి మంది మావోయిస్టు లు ఉన్నట్లు  సమాచారం. 
దీంతో ఆ ప్రాంతంలో భద్రతా బలగాలు జల్లెడ పడు-
తున్నాయి. గుట్ట సమీపంలోని ప్రజలు బయటకు 
రావద్దని ఇప్పటికే ఆంక్షలు విధించారు. ఇక మావో-
యిస్టు ల కోసం రాత్రి పగలు అనే తేడా లేకుండా డ్రోన్ల 
సాయంతో ఏజెన్సీని భద్రతాబలగాలు జల్లెడ పడుతు-
న్నాయి. దీంతో ఎప్పుడు ఏం జరుగుతుందోనని గిరిజ-
ననులు భయాందోళనలకు గురవుతున్నారు. కాగా, 
భద్రతా సిబ్బందికి 8 హెలికాప్టర్ల ద్వారా ఆయుధాలు, 
భోజనాలు, నీటిని సరఫరా చేస్తున్నారు

	 మేడిగడ్డ, అన్నారం, సుందిళ్ల  ఉండవని 
ఎన్​డీసీఏ చెప్పింది

	 ఎస్​ఎల్​బీసీకి కాళేశ్వరానికి పోలికేంటి
	 కాళేశ్వరం అంశాన్ని డైవర్ట్‌ చేయాలని 

కేటీఆర్‌ ప్లాన్‌
	 కాళేశ్వరం నాణ్యత లోపానికి 

కారణమైన వాళ్ల పై చర్యలు తప్పవు 
:మంత్రి కోమటిరెడ్డి

హైదరాబాద్ ఏప్రిల్ 26(ప్రజాస్వరం): 

బీఆర్ఎస్‌పై మంత్రి కోమటిరెడ్డి వెంకటరెడ్డి తీవ్ర 
స్థా యిలో విమర్శలు చేశారు. నదుల అభివృద్ధి , సం -
రక్షణ సంస్థ నివేదికలో బీఆర్ఎస్ పాలనలో జరిగిన 
డొల్లతనం పూర్తిగా బహిర్గతమైందని తెలిపారు. బీ-
ఆర్ఎస్ నేతలకు అబద్ధా లు చెప్పడం తప్ప మరేమీ 
తెలియదని ఎద్దేవా చేశారు. నివేదిక ఆధారంగా 
తప్పిదాలపై తప్పకుండా చర్యలు ఉంటాయని 
హామీ ఇచ్చారు. కాళేశ్వరం ఎనిమిదో వింతే అని 
వ్యాఖ్యానించిన కోమటిరెడ్డి.. మూడు సంవత్సరాల్లో  
నిర్మించి, రెండు సంవత్సరాల్లో  కూలిపోయే ప్రాజెక్టు  
నిజంగానే ఎనిమిదో వింత అంటూ తీవ్రంగా విమ -
ర్శించారు.  సంరక్షణ సంస్థ  నివేదిక ప్రకారం మేడిగ -
డ్డ, అన్నారం, సుందిళ్ల నిర్మాణాలు మన్నికలేకపోయా-

యని స్పష్టం అయ్యిందని అన్నారు.
బీఆర్ఎస్ నేతలకు దేవుడు నోరు ఇచ్చాడు తప్ప 

ఇంకేమీ ఇవ్వలేదని మండిపడ్డా రు. ఎస్‌ఎల్‌బీసీ ప్రా -
జెక్టు కు, కాళేశ్వరం ప్రాజెక్టు కు పోలిక ఏమిటి? అని 
ప్రశ్నించారు. కాళేశ్వరంలో నీరు మళ్లించే పనిలో 
కెటీఆర్ ప్రమేయం ఉందని, అయితే కేటీఆర్‌కు 
ఏ మాత్రం అవగాహన లేదని వ్యాఖ్యానించారు. 
ప్రాజెక్టు  డిజైన్ చేశది కేసీఆర్ అని స్పష్టం చేశారు. 
నిర్మాణంలో నాణ్యత లోపాలకు కారణమైన అధికా -
రులపై, సంబంధిత వారిపై తప్పకుండా కఠిన చర్యలు 
తీసుకుంటామని కోమటిరెడ్డి వెంకటరెడ్డి తెలిపారు.

విశాఖ యువ కుడు అద్భుతం 
	 ట్రైలర్ మేకింగ్ లో దేశంలో 6 వ స్థా నం
	 తెలుగు రాష్ట్రా  ల నుంచి ఒకే ఒక్కడు
	 30 న ముంబయి లో అవార్డు  స్వీకరణ
	 భారత్ ప్రభుత్వం ఆధ్వర్యంలో 

నిర్వహణ

డాబాగార్డెన్స్,ఏప్రిల్ 26(ప్రజాస్వరం):వరల్డ్  
ఆడియో విజువల్ ఎంటర్టైన్మెంట్ సమ్మిట్ మే ఒకటి 
నుంచి నాలుగు వరకు ముంబాయిలో జరగనుంది 
ఈ సదస్సుని మినిస్ట్రీ ఆఫ్ బ్రాడ్కాస్టింగ్ నిర్వహించ -
డం జరుగుతుంది. ఈ సందర్భంగా వివిధ కేటగిరీ -
ల్లో  పోటీలు నిర్వహించారు.ఈ పోటీల్లో  భాగంగా 
ట్రైలర్ మేకింగ్ క్యాటగిరిలో విశాఖకు చెందిన నిష్ఠల 
అన్వేష్ టాప్ 20 లో ఆరో స్థా నాన్ని దక్కించుకోవ -
డం జరిగింది.ఈ సందర్భంగా శనివారం వి జె ఎఫ్ 
ప్రెస్ క్లబ్ లో జాతీయ జర్నలిస్ట్ ల సంఘం కార్యద-
ర్శి గంట్ల శ్రీనుబాబు అధ్యక్షతన జరిగిన అభినం-
దన సభలో అన్వేష్ మాట్లా డుతూ యూట్యూబర్లు , 
కంటెంట్ క్రియేటర్స్ ను ప్రోత్సహించేందుకు భారత 
ప్రభుత్వం ఈ వినూత్న కార్యక్రమాన్ని నిర్వహిస్తోంద-
న్నారు. ముఖ్యంగా సినీ పరిశ్రమలో ప్రముఖులతో 
సినీ పరిశ్రమపై ఆసక్తి ఉన్న ఔత్సాహిక కళాకారు-
లకు సాంకేతిక నిపుణులకు కలిపేందుకు వీలుగా 
ఈ వేదిక ఉపయోగపడుతుందన్నారు. గన్స్ అండ్ 
గులాబీ అనే వెబ్ సిరీస్ కు తాను ట్రైలర్ రూపొందిం -
చానని దానికిగాను ఆరవ స్థా నం దక్కిందన్నారు. 
ఈ నెల 30 న ముంబయి లో అవార్డు  లు ప్రధాన 
ము చేస్తా రన్నారు.ఈ వేదికను తాను సద్వినియో -
గపరచుకుంటానని ఆశాభావాన్ని వ్యక్తం చేశారు. 
ఈ ఏడాది నుంచి ప్రతి ఏటా ఈ కార్యక్రమం భారత 

ప్రభుత్వం నిర్వహిస్తుందని ఔత్సాహికులు అందరూ 
ఈ వేదికను వినియోగించుకోవాలని ఆకాంక్షిం-
చారు.కార్యక్రమానికి అధ్యక్షత వహించిన గంట్ల  
శ్రీను బాబు మాట్లా డుతూ మన మిత్రుడు,సీనియర్ 
జర్నలిస్టు  మణిశర్మ తనయుడు అన్వేష్ ఈ ఘనత 
సాధించడం మన జర్నలిస్ట్ కుటుంబాల అందరికీ 
గర్వకారణం అన్నారు. ప్రపంచవ్యాప్తంగా నాలుగు 
వేల ఎంట్రీలు వస్తే అన్వేష్ రెండు తెలుగు రాష్ట్రా ల్లో  
ఒక్కడే కావడం అలాగే దక్షిణాది రాష్ట్రా ల్లో  ము-
గ్గురి లో ఒకడు కావడం,సదస్సు ఎంపిక కావడం-
,ఈ ఘనత సాధించడం విశాఖకే గర్వకారణం 
అన్నారు.సదస్సు నుంచి తిరిగి వచ్చిన తర్వాత తానే 
స్వయంగా మరో అభినందన సభ ఏర్పాటు చేస్తా -
నని చెప్పారు. కార్యక్రమంలో పాల్గొ న్న సీనియర్ 
పాత్రికేయులు మణిశర్మ మాట్లా డుతూ నా కొడుకు 
అన్వేష్ కి ఇది ఒక మంచి అవకాశం అని విధిగా 
తన లక్ష్యం సాధించేందుకు ఈ సదస్సును వినియో -
గించుకోవాలని అభిప్రాయపడ్డా రు.ఈ పోటీల్లో  
ఈ సినిమా ట్రైలర్ మేకింగ్ క్యాటగిరీని ఐ ఎన్ పి 
ఆర్ నెట్ ఫిక్స్ తో సంయుక్తంగా నిర్వహించిందని 
అన్వేష్ సాధించిన ఘనత మేరకు నెట్ ఫ్లిక్స్ కు ఆర్థ-
రైజ్ ఎడిటర్ సర్టిఫికెట్ దక్కుతుందని పేర్కొన్నారు.
కార్యక్రమంలో పాల్గొ న్న అన్వేష్ కుటుంబ మిత్రులు 
అధికారుల రవి శాస్త్రి మాట్లా డుతూ చిన్నతనం 
నుంచే అన్వేష్ తనకు తెలుసని డ్రాయింగ్ పై ఉన్న 
మక్కువ కారణంగా తన తండ్రి మణిశర్మ గుర్తించి 
మల్టీ మీడియా కోర్స్ లో చేర్పించడం జరిగిందన్నా -
రు తల్లిదండ్రులు పిల్లల అభీష్టం మేరకు నడుచుకో -
వాలని ఈ సందర్భంగా గుర్తు చేశారు కార్యక్రమం-
లో దీపక్ కృష్ణమోహన్ తదితరులు పాల్గొ న్నారు.

ఈ నెల 27న వరంగల్ లోజరిగే  
రజతోత్సవ సభను విజయవంతం చేయాలి. 
బిఆర్ఎస్ యువజన విభాగం మండల 
ఉపాధ్యక్షుడు భూక్య నాగు నాయక్.

చివ్వేంల,ఏప్రిల్ 26 (ప్రజాస్వరం):ఈనెల 
27న వరంగల్ లో నిర్వహిస్తున్న బిఆర్ఎస్ 
ఆవిర్భావ సభను విజయవంతం చేయాలని 
బిఆర్ఎస్ యువజన విభాగం మండల ఉపాధ్య-
క్షుడు భూక్య నాగు నాయక్ అన్నారు. శనివారం 
మొగ్గయ్య గూడెంలో బి ఆర్ ఎస్ కార్యకర్తల 
సమావేశం నిర్వహించారు. అనంతరం ఆయన 
మాట్లా డుతూ ప్రత్యేక రాష్ట్రం కోసం ఆవిర్భ-
వించిన ఉద్యమ పార్టీ టిఆర్ఎస్ పార్టీ అని, 
నిరంతరం ప్రజల పక్షాన ఉంటూ ప్రజా సమస్యల 
పరిష్కారం ప్రధాన ఎజెండగా  ప్రజల మధ్యలో 
ఉంటూ వారి కొరకు పోరాడుతున్న పార్టీ బిఆ-
ర్ఎస్ పార్టీ అని అన్నారు. తెలంగాణ రాష్ట్రంలో  
రేవంత్ రెడ్డి పాలన గతి తప్పిందని హైడ్రా పేరుతో 
పేద ప్రజల జీవితాలు నాశనం చేసి ప్రభుత్వ 
భూముల అమ్మకాల పేరుతో రాష్ట్రా న్ని దివాలా 
తీపిస్తున్నారని తెలియజేశారు. రైతు రుణమా-

ఫీ,పెన్షన్ల రెట్టింపు తదితర హామీలను అమలు 
చేయడంలో ఈ ప్రభుత్వం పూర్తిగా విఫలమైం-
దన్నారు.ప్రజా సమస్యలను గాలికి వదిలేసిన 
కాంగ్రెస్ ప్రభుత్వం పై బీఆర్ఎస్ పార్టీ ప్రజల 
పక్షాన పోరాడుతూ వారికి అండగా ఉంటుందని 
అన్నారు.ఈ రజతోత్సవ మహాసభను పార్టీ 
పటిష్టత కొరకు ప్రజా ఉద్యమ నిర్మాణం కొరకు 
అధినేత కేసిఆర్ దిశానిర్దేశం చేయనున్నట్లు  
తెలిపారు.పార్టీ కార్యకర్తలు,నాయకులు ఎలాంటి 
ఆందోళన చెందకుండా ప్రజల మధ్యలో ఉంటూ 
ప్రజా వ్యతిరేక విధానాలను ఎండగడుతు  వారికి 
అండగా ఉండాలని పిలుపునిచ్చారు.బిఆర్ఎస్ 
రజతోత్సవ సభకు మండలం నుంచి బిఆర్ఎస్ 
నాయకులు కార్యకర్తలు అధిక సంఖ్యలో తరలి-
రావాలని పిలుపునిచ్చారు.ఈ కార్యక్రమంలో 
గ్రామ శాఖ అధ్యక్షుడు ఉప్పలయ్య,బుక్య వెంక -
న్న,సిగ శీను,అంజయ్య, చిన్న వాల్యా,వెంకట్ 
నర్సు, బ్రహ్మచారి,లక్ష్మి,ముత్తమ్మ తదితరులు  
పాల్గొ న్నారు.

పాత్రికేయుల ఆధ్వర్యంలో వాక్ ఫర్  
పహల్గా మ్ విక్టిమ్స్ కార్యక్రమం 

ఆరిలోవ,ఏప్రిల్ (ప్రజాస్వరం):జమ్ము కాశ్మీర్ 
పహల్గా మ్ లో భారతీయ పర్యాటకులపై  పాకిస్తాన్ 
ఉగ్రవాదులు జరిపిన కాల్పులలో అమరులైన వారికి  
ఆరిలోవ వర్కింగ్ జోనలిస్ట్స్ వెల్ఫేర్ అసోసియేషన్(ఆ-
రిలోవ ప్రెస్ క్లబ్) ఆధ్వర్యంలో శనివారం ఉదయం  
ఘనంగా నివాళులు అర్పించారు.అనంతరం స్థా నిక 
ఆరిలోవ మసీదులకు సంబంధించిన పలువురు 
ముస్లిం సోదరులు,స్థా నిక వాకర్స్ క్లబ్ సభ్యులు, పెద్ద 
ఎత్తున యువత   ఈసంఘీభావ ర్యాలీలో పాల్గొ ని 
అమరులకు జోహార్లు  అర్పించారు అమాయకులైన  
పర్యాటకులను విచక్షణరహితంగా కాల్చి చంపిన 
ముస్కరులపై కఠిన చర్యలు తీసుకోవాలని ప్రభు -

త్వాన్ని డిమాండ్ చేశారు. భారత్ లో ఉగ్రవాదాన్ని 
కూకటి వేళ్ళతో పెకలించాలని, అప్పుడే అమరు-
లైన వారికి  మనం అర్పించే ఘన నివాళులని  ము -
క్తకంఠంతో నినదించారు.ఉగ్రవాదుల కాల్పుల్లో  
అమరుడైన విశాఖ వాసి  చంద్రమౌళి  చిత్రపటానికి 
పూలమాలలు వేసి నివాళులర్పించారు.చిన్నగదిలి 
జంక్షన్,సాయిబాబా గుడి జంక్షన్లలో మానవహా-
రం నిర్వహించి మృతులకు  ప్రగాఢ సానుభూతి 
తెలియజేశారు.ఈ వాక్ ఫర్ విక్టిమ్స్ కార్యక్రమంలో  
ఆరిలోవ ప్రెస్ క్లబ్  సభ్యులు, పాత్రికేయులు,ముస్లిం 
సోదరులు,వాకర్స్ క్లబ్ అసోసియేషన్ సభ్యులు,అ -
ధిక సంఖ్యలో యువత తదితరులు పాల్గొ న్నారు.

బిఆర్ఎస్ పార్టీ రజితోత్సవ సభ జయప్రదం  
చేయాలి:బీ ఆర్ ఎస్ పార్టీ నాయకులు 

చౌటుప్పల్,ఏప్రిల్ 26(ప్రజాస్వరం): వరంగల్లో  
జరగబోయే మన భారత రాష్ట్ర సమితి పార్టీ రజితో-
త్సవసభ జయప్రదం చేయాలని చౌటుప్పలమండల 
ముఖ్య నాయకుల సమావేశంలో బిఆర్ఎస్ పార్టీ 
అధ్యక్షులు గిర్కటి నిరంజన్ గౌడ్ తెలిపారు.ఈ సం-
దర్భంగా ఆయన మాట్లా డుతూ గత ఉమ్మడి ఆంధ్రప్ర -
దేశ్ లో ఉన్న తెలంగాణ ప్రాంతాన్ని అన్ని రంగాలలో 
అణిచివేత వేయబడుతున్న మన తెలంగాణలో శ్రీ కల్వ -
కుంట్ల చంద్రశేఖర రావు గారు 27 ఏప్రిల్ 2001 లో 
టిఆర్ఎస్ పార్టీ స్థాపించి  ఎన్నో ఉద్యమాలు నడిపించి 
కేంద్ర ప్రభుత్వాన్ని మెడలువంచి 2014లో ప్రత్యేక 
తెలంగాణ కెసిఆర్ సారధ్యంలో సాధించుకున్నాం.
ఏర్పడిన తెలంగాణని బంగారు తెలంగాణ కావాలని 
ఎన్నో అభివృద్ధి సంక్షేమ కార్యక్రమాలు తీసుకొచ్చి 
ప్రజలకు అందించిన ఘనత కేసీఆర్ గారు తెలంగా -
ణని అన్ని రంగాలలో దేశంలోనే అగ్ర బాగానా నిలి-
పినఘనత కేసిఆర్ గారిది కానీ నేడు ఆచరణ కానీ 
హామీలు ఆరు గ్యారెంటీలు 420 హామీలు చెప్పి ప్రజ -
లను మభ్యపెట్టి ఓట్లేసుకుని అధికారంలోకి వచ్చిన 
కాంగ్రెస్ పార్టీ ప్రభుత్వం నేడు 15 నెలలు అయినా 
కూడా ఒక్క హామీని కూడా అమలు చేయకుండా 
రాష్ట్రా న్ని అన్ని రంగాలలో విఫలం చేస్తూ అధికారం 
అంటే అవినీతి అనే చందంగా ఈరోజు కాంగ్రెస్ 

ప్రభుత్వం తెలంగాణను అన్ని రంగాలలో దివాలా 
తీస్తుంది కావున ప్రజలందరినీ మేల్కొని మళ్లీ సారీ 
రావాలి కేసీఆర్  కావాలి అంటూ గ్రామ గ్రామాన రేపు 
ఉదయం 9 గంటలకు పార్టీ జెండాలను ఎగురవేసి 
బస్సులలో ప్రజలు ఉవ్వెత్తున బయలుదేరి వరంగల్లో  
జరిగే బిఆర్ఎస్ పార్టీ రజతోత్సవసభ జయప్రదం 
చేయాలన్నారు.ఈ కార్యక్రమంలో సింగిల్ విండో 
చైర్మన్ చింతల దామోదర్ రెడ్డి,  మాజీ జెడ్పిటిసి 
పెద్దింటి బుచ్చిరెడ్డి,మాజీ మార్కెట్ చైర్మన్ బొడ్డు  
శ్రీనివాస్ రెడ్డి, బిఆర్టియు జిల్లా  అధ్యక్షులు ఢిల్లీ మాధ -
వరెడ్డి,మండల పార్టీ ఉపాధ్యక్షులు చిన్నం బాలరాజు 
కురుమ,యాట యోగానందం,మాజీ కౌన్సిలర్ 
తాడూరి పరమేష్,మాజీ గ్రంథాలయ చైర్మన్ ఉడుగు 
మల్లేష్ గౌడ్,దేవాలయ చైర్మన్ దేవరపల్లి గోవర్ధన్ 
రెడ్డి, సీనియర్ నాయకులు బొమ్మిరెడ్డి వెంకటరెడ్డి, 
తోర్పునూరి మల్లేష్ గౌడ్, మునుకుంట్ల నరసింహ 
గౌడ్, మాజీ సర్పంచులు కళ్లెం శ్రీనివాస్ రెడ్డి,పెద్దింటి 
చంద్రారెడ్డి,గ్రామ శాఖ అధ్యక్షులు కొండ యాదగిరి, 
సుర్కంటి శ్రీనివాస్ రెడ్డి,పబతి ఆంజనేయులు గౌడ్, 
చీమకండ్ల కిష్టయ్య,సమిరెడ్డి జనార్దన్ రెడ్డి,సుర్వి 
విజయ్ గౌడ్,మాచర్ల కృష్ణ,కడగంచి చలమందరాజు 
అనిల్ యాదవ్,బత్తుల సింహాచలం, కంకల కృష్ణ,నా-
యకులు తదితరులు పాల్గొ న్నారు.

రజతోత్సవ సభను విజయవంతం చేయాలి
	 27న గ్రామ గ్రామాన  

గులాబీ జెండా ఎగరాలి
	 బీఆర్ఎస్ మాజీ ప్రజాప్రతినిధులు
జమ్మికుంట,ఏప్రిల్ 26 (ప్రజాస్వరం):బీఆర్ఎస్ 

రజతోత్సవ సభకు గులాబీ దండులా తరలిరావాలని 
పార్టీ శ్రేణులకు మాజీ ఎంపీపీ ముసిపట్ల రేణుక - తి-
రుపతిరెడ్డి,మార్కెట్ కమిటీ మాజీ చైర్మన్ వాల బాల 
కిషన్ రావు మాజీ జెడ్పీటీసీ మాడ వనమాల-సాధవ -
రెడ్డి. పీఏసీఎస్ చైర్మన్ విజయ భాస్కర్ రెడ్డి కోరారు.
మండల కేంద్రంలోని ఎమ్మెల్యే పాడి కౌశిక్ రెడ్డి 
ఇంట్లో  శనివారం నిర్వహించిన విలేకరుల సమావే-
శంలో వారు మాట్లా డారు.మండలంలోని వీణవంక 

వాగు,మానేరు వాగు చెక్ డ్యాంలు నిర్మించి రైతులకు 
పుష్కలంగా నీరు అందించిన ఘనత రాష్ట్ర తొలి ము -
ఖ్యమంత్రి కేసీఆర్ దేనని కొనియాడారురాష్ట్ర సాధన 
ఉద్యమ పార్టీగా పదేండ్లు  అధికార పార్టీగా,17 నెలలు 
ప్రతిపక్ష పార్టీగా తెలంగాణ ప్రజల గొంతుకగా బీఆ-
ర్ఎస్ పార్టీ దేశవ్యాప్తంగా గుర్తింపు తెచ్చుకుందని 
అన్నారు. కాంగ్రెస్ పార్టీ 6 గ్యారంటీల పేరుతో ప్రజ-
లను మోసం చేసి అధికారంలోకి వచ్చిందని ఆరోపిం -
చారు.రజతోత్సవ సభకు తరలివెళ్లడానికి సుమారు 
100 బస్లు  ఏర్పాటు చేస్తున్నట్లు ,పార్టీ శ్రేణులు 27న 
గ్రామగ్రామాన బీఆర్ఎస్ జెండాలు ఎగురవేసి స్వ-
చ్ఛందంగా తరలిరావాలని కోరారు.

రజితొత్సవ సభకు 
భారీగా తరలి రావాలి

	 మహాసభకు కదం తొక్కాలి..
	 మాజీ ఎంపిపి ధర్మానగారి  

గోవర్ధన్ రెడ్డి
శంకర్ పల్లి ఏప్రిల్ 26(ప్రజాస్వరం):తెలంగాణ 

రాష్ట్ర సాధన కోసం పుట్టిన పార్టీ బిఆర్ఎస్ ఆవిర్భవిం -
చి 25 సంవత్సరాలు పూర్తి చేసుకున్న సందర్భంగా 
ఈనెల 27వ తేదీన వరంగల్ జిల్లా  ఎల్కతుర్తి లో 
నిర్వహించే పార్టీ రజితోత్సవ సభకు మండలం 
నుండి వేలాదిగా పార్టీ నాయకులు, కార్యకర్తలు, సా -
నుభూతిపరులు తరలిరావాలని శంకర్ పల్లి మాజీ 
ఎంపిపి గోవర్ధన్ రెడ్డి సూచించారు. ఆయన మాట్లా -
డుతూ రాష్ట్ర ప్రజలు కాంగ్రెస్ పార్టీ ఇచ్చిన హామీలు 
నమ్మి అధికారం అప్పగిస్తే రాష్ట్రా న్ని అధోగతి పాలు 
చేసిందని, పార్టీ కార్యకర్తలు నాయకులు ప్రభుత్వ 
వైఫల్యాలను ఎప్పటికప్పుడు ప్రజలకు వివరిస్తూ 
ముందుకెళ్లా లని, రానున్న ఎన్నికల్లో  బిఆర్ఎస్ పార్టీ 
విజయం సాధించడం ఖాయమన్నారు.

ఉగ్రవాద దాడిలో మరణించిన కుటుంబానికి  
50 లక్షలు ఎక్స్ గ్రేషియో చెల్ల ించాలి 
ఎమ్మార్పీఎస్ వికారాబాద్ జిల్లా  
నాయకులు గుట్ట కింది రవి కుమార్ మాదిగ

నవాబ్ పేట ఏప్రిల్ 26(ప్రజాస్వరం):జమ్మూ 
కాశ్మీర్ లో ప్రముఖ టూరిస్ట్ స్పాట్ పహల్ గామ్ లో 
ఉగ్రవాదులు విచక్షణారహితంగా మంగళవారం 
మధ్యాహ్నం కాల్చి చంపడాన్ని ఎమ్మార్పీఎస్ వికారా -
బాద్ జిల్లా  జిల్లా  నాయకులు గుట్టకింది రవి కుమార్ 
మాదిగ తీవ్రంగా ఖండించారు. మరణించిన ప్రతి 
ఒక్క కుటుంబానికి 50 లక్షల చెల్లించాలని, ఇంటికో 
ప్రభుత్వ ఉద్యోగం ఇవ్వాలని, తీవ్ర గాయాల పాలై 
మృత్తితో పోరాడుతున్న వారికి ఆధునిక వైద్యం అం-
దించాలని వారు ఓ ప్రకటనలో డిమాండ్ చేశారు. 
ఈ సందర్భంగా ఆయన మాట్లా డుతూ పహల్గ ాం 
టేకింగ్ కు వెళ్లిన ఆంధ్రప్రదేశ్, తెలంగాణ, గుజరాత్, 
తమిళనాడు, ఒడిస్సా, మహారాష్ట్ర కర్ణా టక వివిధ 
రాష్ట్రా లకు చెందిన పర్యాటకుల టూరిస్టు లపై విచ-
క్షణారహితంగా కాల్పులు జరిపి 30 మందిని హత-
మార్చడం చాలా బాధాకరం అన్నారు. ఫిబ్రవరిలో 

వివాహం చేసుకున్న ఉత్తరప్రదేశ్ చెందిన యువకుడు 
జమ్మూ కాశ్మీర్లో  జరిగిన ఉగ్రదాడిలో మరణించాడని, 
హైదరాబాద్ కు చెందిన, విశాఖపట్నం కు చెందిన 
వారు కూడా ఉండడం చాలా బాధాకరం అన్నారు. 
తప్పించుకోవడానికి పారిపోతున్న వెంటాడి కాల్చి 
చంపినట్లు  తెలిసిందని ఆయన ఆవేదన చెందారు. 
ఏది ఏమైనా మృతి చెందిన కుటుంబానికి 50 లక్షల 
ఎక్స్సియో కుటుంబంలో ఒకరికి ప్రభుత్వ ఉద్యోగం 
ఇవ్వాలని వారు డిమాండ్ చేశారు.

తూప్రాన్ ఆర్డీవో 
జయచంద్రారెడ్డి

తూప్రాన్,ఏప్రిల్ 26, ప్రజాస్వరం : 

ధాన్యం కొనుగోలు సెంటర్ల వద్ద  రైతులకు 
ఎలాంటి ఇబ్బందులు కలగకుండా 
సకాలంలో ధాన్యం కొనుగోలు 
చేయాలని తూప్రాన్ ఆర్డీవో 
సూచించారు. ఈ సందర్భంగా ఆయన 
వెంకటాయపల్లిలోని కొనుగోలు కేంద్రా -
న్ని  సందర్శించి ధాన్యం సేకరించే 
విధానం నాణ్యత పరీక్షలు నగలు 
చెల్లింపు ప్రక్రియలు సకాలంలో జరుగు-
తున్నాయా లేదా అనే విషయమై ఆరా 
తీశారు. ఆయన వెంట తూప్రాని ఎమ్మా-
ర్వో విజయలక్ష్మి ఉన్నారు.

రైతులకు ఇబ్బందులు కలగనీయొద్దు  

గజ్వేల్, ఏప్రిల్ 26 ( ప్రజాస్వరం) :  

రైతు సంక్షేమానికి కాంగ్రెస్ ప్రభుత్వం పెద్దపీట 
వేస్తుందని సిద్దిపేట జిల్లా  కాంగ్రెస్ పార్టీ అధ్యక్షులు, 
మాజీ ఎమ్మెల్యే తూముకుంట నర్సారెడ్డి అన్నారు. 
సబ్సిడీపై  గజ్వేల్ డివిజన్ కు మంజూరైన  14 రో -
టోవేటర్లు   మహిళా రైతులకు ఈరోజు ఆయన అం-

దజేశారు. ఈ సందర్భంగా ఆయన మాట్లా డుతూ   
మండల పరిధిలోని 9 మంది మహిళా రైతులకు 50 
శాతం సబ్సిడీతో మంజూరైన  రోటోవేటర్లను పంపిణీ 
చేయడం జరిగిందని వెల్లడించారు. వ్యవసాయానికి 
అత్యధిక నిధులు కేటాయిస్తూ రైతు కుటుంబాల అభి-
వృద్ధికి ప్రభుత్వం కృషి చేస్తూ వ్యవసాయ రైతన్నల 

పక్షపాతిగా ప్రభుత్వం నిలుస్తుంద అన్నారు. ఈ కా -
ర్యక్రమంలో రైతులు,  పార్టీ నాయకులు, కార్యకర్తలు 

పాల్గొ న్నారు. ప్రభుత్వం తరఫున లబ్ధి పొందిన రైతులు 
ఆనందం వ్యక్తం చేశారు.

రైతు సంక్షేమానికి ప్రభుత్వం పెద్దపీట
డీసీసీ అధ్యక్షులు, మాజీ ఎమ్మెల్యే నర్సారెడ్డి

 

దౌల్తా బాద్  ఏప్రిల్ 26(   ప్రజాస్వరం) : 
రాబోయే తరం ఆరోగ్యవంతంగా 

ఉండాలంటే పౌష్టి కాహారం అందిం -
చాలని పౌష్టి కాహారంతోనే సంపూర్ణ 
ఆరోగ్యమని, గర్భిణీ, బాలింత 
మహిళలకు, పిల్లలకు తప్పనిసరి 
పౌష్టి కాహారం అందించాలని ఐ సి 
డి ఎస్ దుబ్బాక ప్రాజెక్టు  అధికారి 
ఎల్లయ్య దౌల్తా బాద్ తాసిల్దా ర్ 
చంద్రశేఖర రావు ఎంపీడీవో వెంకట 
లక్ష్మమ్మ తెలిపారు.  శనివారం  
మండల కేంద్రమైన దౌల్తా బాద్ లోని 
బి ఆర్ ఆర్ గార్డెన్ లో  అంగన్వాడి 
మండల స్థా యి   ఐసిడిఎస్  పోషణ 
పక్షోత్సవాలు  నిర్వహించారు.ఈ 
సందర్భంగా వారు మాట్లా డుతూ 
మారుతున్న కాలానికి అనుగుణంగా 
ఆహారపు అలవాట్ల లో మార్పులు 
వస్తు న్నాయని, సంపూర్ణ ఆరోగ్యం -
తో పాటు చిన్నారులకు ఆహారం, 
ఆట, పాటలు, ప్రేమతో విద్యనం -
దించే అంగన్వాడీ కేంద్రాలను 
సద్వినియోగం చేసుకోవాలన్నారు.
అలాగే చిన్నారులు పాఠశాలలకు 

భయం లేకుండా వెళ్ల డానికి చదవ -
డం,రాయడం, జ్ఞా పకశక్తితో పాటు 
మెదడు అభివృద్ధి  చెందాలంటే 
అంగన్వాడీ కేంద్రాల్లో  విద్యతోపాటు 
బొమ్మలు వేయించడం,మాట్లా -
డించడం, ఆహారపు అలవాట్ల లో 
భాగంగా చిరుధాన్యాలు, ఆకుకూర -
లతో కూడిన ఆహారాన్ని అంగన్వాడీ 
కేంద్రాలలో అందిస్తా మన్నారు. 
ఏప్రిల్ 8 నుంచి 22 వరకు అన్ని గ్రా -

మాలలోని అంగన్వాడీ కేంద్రాలలో, 
సెక్టర్ లెవెల్, ప్రాజెక్టు  లెవెల్ లో 
అంగన్వాడీ పోషణ పక్వాడ్ ప్రోగ్రాం 
కార్యక్రమాన్ని నిర్వహించడం జరు -
గుతుందన్నారు. సబ్ సెంటర్ లెవెల్ 
లో బాలింతలకు, చిన్నారులకు 
హెల్త్  చెకప్ నిర్వహిస్తా మన్నారు.
రక్తహీనత తగ్గించేందుకు గర్భిణీ స్త్రీ -
లకు, బాలింతలకు ఆకుకూరలతో 
పాటు చిరుధాన్యాలను అందిస్తా -
మని,రాగులు, జొన్నలు, పెసర్లు , 
సజ్జలు, బబ్బర్లు , ఉలువలు, పప్పులు 
మొదలగు వాటిని ఆహారంగా 

అందిస్తా మని తెలిపారు.అంగన్వాడీ 
సెంటర్లలో పోషణ పక్వాడ్ కార్య-
క్రమంలో భాగంగా చిన్నారులకు 
అక్షరాభ్యాసం, అన్న ప్రసన్న, గర్భిణీ 
స్త్రీ లకు సీమంతం వంటి కార్యక్రమా -
లు నిర్వహించడం జరుగుతుంది 
అన్నారు.అనంతరం పోషణ మాసం 
ప్రతిజ్ఞ  నిర్వహించడం జరిగిందన్నా-
రు. ఈ కార్యక్రమంలో సూపర్వైజర్ 
గిరిజ తో పాటు అంగన్వాడి  ఉపా -
ధ్యాయురాలు, తో పాటు గర్భిణీ 
స్త్రీ లు,బాలింత స్త్రీ లు,కిశోర బాలికలు 
తదితరులు పాల్గొ న్నారు.

అంగన్‌వాడీ సేవలను 
సద్వినియోగం చేసుకోవాలి
దుబ్బాక ప్రాజెక్టు  అధికారి ఎల్లయ్య

తరుగు పేరుతో 
రైతులను ఇబ్బంది పెట్టొ ద్దు

మెదక్, ఏప్రిల్ 26 (ప్రజా స్వరం) : 
తరుగు పేరుతో రైతులను ఇబ్బందులకు 

గురి చేయవద్దని కొనుగోలు వేగవంతం 
చేయాలని తహసిల్దా ర్ అబ్దు ల్ మన్నన్ 
సూచించారు. శనివారం చిన్న శంక-
రంపేట మండల కేంద్రం తో పాటు 
గువ్వలపల్లి, శాలిపేట గ్రామాలలోని 

ధాన్యం కొనుగోలు కేంద్రాలను ఆయన 
సందర్శించారు. ఈ సందర్భంగా 
రైతులతో మాట్లా డి కొనుగోలు కేంద్రా -
లను ఏర్పడుతున్న ఇబ్బందులను అడిగి 
తెలుసుకున్నారు. కొనుగోలు కేంద్రాల -
లో మంచినీటి సౌకర్యం, వీధి దీపాల 
సౌకర్యం కల్పించాలని సూచించారు.

శివాలయం ధ్వంసం ఘటనలో 
హిందువులను అరెస్టు  చేస్తు న్నారు

మెదక్ ఎంపీ రఘునందన్ రావు

హైదరాబాద్, (ప్రజాస్వరం) : 

మెదక్ ఎంపీ రఘునందన్ రావు శనివారం  
డీజీపీ కార్యాలయంలో డీజీపీ జితేందర్ తో భేటీ 
అయ్యారు. సంగారెడ్డి జిల్లా  జిన్నారం మండల 
కేంద్రం లో శివాలయం  ధ్వంసం సందర్భం లో 
పోలీసులు సకాలం లో స్పందించలేదని ఘటన  
మధ్యాహ్నం జరిగితే  రాత్రి వరకు పోలీస్ లు స్పం-
దించలేదని డీజీపీకి ఆయన వివరించినట్లు  సమా 
చారం.  శివాలయం  ధ్వంసం  ఘటనలో కేవలం 
హిందువుల మీద 4 ఎఫ్ఐఆర్ లు పెట్టా రని నాలుగు 
పేర్లు  రాసి అదర్స్  అని  రాసి బీజేపీ, హిందూ కార్యక -
ర్తలను ఇష్టం వచ్చినట్టు  అరెస్ట్ చేస్తున్నారని అయన 

వివరించినట్లు  తెలిసింది. ఇప్పటికే 19 మంది జైలు 
కు పోయారు..ఇంకా అరెస్ట్ చేస్తూనే ఉన్నారు. సీసీ  
కెమెరాలు బాగున్నాయని  కమాండ్ కంట్రోల్ ఉంది 
అన్న పోలీసులు.. రాత్రి దాకా ఎందుకు  స్పందించ-
లెదో వివరాయించాలని కోరినట్లు   సమాచారం. 
అక్కడ ఏం జరిగిందని గుమి కూడిన అందరినీ 
రిమాండ్ చెయ్యడం  ఎట్లా  కరెక్ట్ అని...   రాష్ట్రం  లో 
ఉన్న ప్రతీ మదర్స లో ఉన్న అందరూ ఏ రాష్ట్రం,  ఏ 
దేశం  వాళ్ళు ఏం నేర్పిస్తున్నారో తెలుసుకోవాలని కోరి -
నట్లు  తెలుస్తుంది.  అహింసో పరమో ధర్మో అనేది మా 
నినాదమని  కావాలని ఎవ్వరిని  ఇబ్బంది పెట్టొ ద్దని 
కోరినట్లు  సమాచారాం.

 రైతులను పట్టిం చుకోని ప్రజా ప్రభుత్వం

తూప్రాన్, ఏప్రిల్ 26 ప్రజాస్వరం : 

కాంగ్రెస్ ప్రజా ప్రభుత్వం పేరుతో రైతులను 
మోసం చేస్తుందని బిజెపి పట్టణ అధ్యక్షులు  జానకి -
రామ్ గౌడ్ అన్నారు. ఈ సందర్భంగా ఆయన మా -
ట్లా డుతూ గత నాలుగు రోజుల క్రితం  ప్రభుత్వం 
తరఫున ఐకెపి వరి కొనుగోలు కేంద్రాలు ప్రారం -
భించినప్పటికీ  రైతుల నుండి ధాన్యం కొనుగోలు 
చేయడంలో అధికారులు విఫలమవుతున్నారన్నా -
రు.అకాల వర్షా ల కారణంగా వర్షా నికి కలిసి పా -

డవుతుందన్నారు. అధికారులు చొరవ తీసుకొని 
కొనుగోలు కేంద్రాల్లో  దాన్యం కొనుగోలు చేయాలని 
కోరారు. అనంతరం రైతులతో కలిసి ఎమ్మార్వో 
ఆఫీస్ వద్ద ధర్నా నిర్వహించారు. ఈ కార్యక్రమం -
లో కిసాన్ మోర్చా అధ్యక్షుడు మల్లేష్ యాదవ్,  నత్తి 
మల్లేష్, సాయిబాబా, రాష్ట్ర కౌన్సిల్ మెంబర్ సంఖ్య 
యాదగిరి , తాటి విఠల్ ,మహేష్ గౌడ్ ,శరత్ ,స్ 
సిద్దిరాములు,నవీన్,  సాయి , మధుసూదన్, స్వర్గం 
రవి  తదితరులున్నారు.

దౌల్తా బాద్ ఏప్రిల్ 26( ప్రజాస్వరం) 
:

 ఆదర్శ పాఠశాల ప్రవేశ పరీక్ష 
నిర్వాణకై ఏర్పాట్లు  అన్ని పూర్తి 
చేశామని మండల విద్యాధికారి గజ్జెల 
కనకరాజు తెలిపారు. దౌల్తాబాద్ 
మండలంలోని ఆదర్శ పాఠశాల 6వ 
తరగతిలో ప్రవేశం కొరకు  దరఖాస్తు 
చేసుకున్న విద్యార్థు లకు ఉదయం 10:00 నుండి 
12:00 గంటల వరకు ప్రవేశ పరీక్ష నిర్వహించబ-

డును. అదేవిధంగా మధ్యాహ్నం 2:00 
గంటల నుండి 4:00 గంటల వరకు 
7, 8,9,10 తరగతులలో మిగిలి ఉన్న 
సీట్ల భర్తీకై ప్రవేశ పరీక్షలు నిర్వహిం-
చబడును. ఇట్టి విషయాన్ని గమనించి 
విద్యార్థు ల తల్లిదండ్రులు సకాలంలో 
పరీక్ష సమయానికి విద్యార్థు లు హాజర -
య్యేలా చూడగలరు అదేవిధంగా పరీక్ష 

నిర్వహణకై అన్ని ఏర్పాట్లు  పూర్తి చేసామని మండల 
విద్యాధికారి తెలియజేశారు. 

నేడు ఆదర్శ గురుకుల పాఠశాల ప్రవేశ పరీక్ష

రాజీవ్‌ యువ వికాసం పథకం
అది ఉంటేనే యువతకు ఉపాధి

డ్రైవింగ్​ లైసెన్స్​కు ఈజీగా అప్లై  చేసుకోండిలా - ​
కావాల్సిన డాక్యుమెంట్లు  ఇవే​

	 డ్రైవింగ్​ లైసైన్స్​కు దరఖాస్తు  
చేసుకునేందుకు కావాల్సిన  
పత్రాలు ఏవి? 

	 శాశ్వత డ్రైవింగ్​ లైసెన్స్​  
పొందడం ఎలా?

హైదరాబాద్ ఏప్రిల్ 26(ప్రజాస్వరం):వాహ-
నం ఏదైనప్పటికీ డ్రైవింగ్ లైసెన్స్ అనేది తప్పనిసరి. 
మోటార్ వెహికిల్ చట్టం నిబంధనలు మరింత 
కఠినంగా మారిన తర్వాత లైసెన్స్ తప్పక తీసుకోవా-
ల్సిన పరిస్థితి. అయితే డ్రైవింగ్ లైసెన్స్​ పొందాలంటే 
కనీసం ఎంత వయసు ఉండాలి? ఏయే ధ్రువపత్రాలు 
అవసరం? లైసెన్స్​ కోసం ఎక్కడ దరఖాస్తు చేసుకోవా -
లి? అనే విషయాలపై చాలా మందికి సందేహాలుంటా -
యి. ఏం ఆందోళన చెందాల్సిన అవసరం లేదు. ఈ 
విధంగా సులభంగా దరఖాస్తు చేసుకోండి.
డ్రైవింగ్​ లైసెన్స్​కు ఈ విధంగా దరఖాస్తు  
చేసుకోండి 

డ్రైవింగ్ లైసెన్స్‌ తీసుకునే వ్యక్తికి 18 ఏళ్లు  నిండి 
ఉండాలి. ముందుగా లెర్నింగ్‌ లైసెన్స్‌కు దరఖాస్తు 
చేసుకోవాలి. ఆధార్‌కార్డు , అడ్రస్​, వయసు ధ్రువ -
పత్రాలతో పాటు సెల్​ఫోన్​ నంబర్‌తో మీసేవ లేదా 
ఇతర కంప్యూటర్‌ కేంద్రాల్లో  ఫీజు చెల్లించి ముందుగా 

స్లా ట్‌ బుకింగ్‌ చేసుకోవాల్సి ఉంటుంది. కేటాయిం-
చిన రోజు రవాణా శాఖ కార్యాలయానికి(ఆర్టీవో 
కార్యాలయం) వెళ్లి దరఖాస్తుకు ఆధార్, చిరునామా, 
వయసు ధ్రువపత్రాల జిరాక్స్‌ ప్రతులను జత చేసి 
కౌంటర్‌లో అందజేయాల్సి ఉంటుంది. అధికారులు 
వాటిని పరిశీలించి దరఖాస్తుదారుడి ఫొటో తీస్తారు.
పర్మినెంట్ డ్రైవింగ్​ లైసెన్స్​ జారీ ఇలా

అనంతరం కార్యాలయంలో రహదారి నిబంధన-
లపై కంప్యూటర్‌ పరీక్ష(కంప్యూటర్​ బేస్​డ్​ టెస్ట్​) నిర్వ-
హిస్తారు. టెస్ట్​లో ఇరవై మార్కులకు 12 మార్కులు 
వస్తే ఉత్తీర్ణత సాధించినట్లు . అర్హత సాధించిన 
వారికి అధికారులు 6 నెలల కాలవ్యవధితో లెర్నింగ్‌ 
లైసెన్స్‌ను జారీ చేస్తారు. ఆరు నెలల్లో పు మళ్లీ వచ్చి 
శాశ్వత డ్రైవింగ్‌ లైసెన్స్‌(పర్మినెంట్ డ్రైవింగ్ లైసెన్స్​) 
తీసుకోవాల్సి ఉంటుంది. దీనికి కూడా ఫీజు చెల్లించి 
ఆన్‌లైన్‌లో స్లా ట్‌ బుక్‌ చేసుకోవాల్సి ఉంటుంది. వారు 
కేటాయించిన రోజు ఆర్టీఏ ఆఫీస్​కు వెళ్లాలి . ట్రాక్‌ 
వద్దకు వెళ్లి సిబ్బందికి దరఖాస్తును (స్లా ట్‌ పేపర్లు ) 
అందజేయాలి. అధికారుల సమక్షంలో వాహనాన్ని 
నడపాల్సి ఉంటుంది. తడబాటు లేకుండా నడుపు -
తున్నట్లు  వారు సంతృప్తి చెందినట్లయితే డ్రైవింగ్‌ 
లైసెన్స్​ను జారీ చేస్తారు. డీఎల్‌ కార్డు ను పోస్ట్‌ ద్వారా 
మీ అడ్రస్​కు పంపిస్తారు.

వరి కొనుగోలు కేంద్రాల్లో రైతులకు ​
కనీస మౌలిక  సౌకర్యాలు కల్పించండి.​

	 కొనుగోలు చేసిన వరి ధాన్యాన్ని 
వెంటనే గోడౌన్లకు పంపించండి

	 అదనపు కలెక్టర్ రెవెన్యూ జి 
వెంకటేశ్వర్లు

వనపర్తి ప్రతినిధి ఏప్రిల్ 26(ప్రజాస్వరం):వరి 
ధాన్యం కొనుగోలు కేంద్రాలలో సదుపాయాలు 
కల్పించి రైతులకు ఎలాంటి ఇబ్బందులు కలవ -
కుండా చూడాలని జిల్లా  అదనపు కలెక్టర్ జి వెం-
కటేశ్వర్లు  ఆదేశించారు. శనివారం పెద్దమందడి 
మండలంలోని అల్వాల్ జగత్ పల్లి చిన్న మందడి 
పెద్దమందడి మణిగిల్ల గ్రామాల వరి కొనుగోలు కేం -
ద్రాలను అదరపు కలెక్టర్ ఆకస్మికంగా తనిఖీ చేశారు. 
కొనుగోలు కేంద్రానికి ధాన్యం తెచ్చిన రైతులు సేద 

తీరేందుకు కొనుగోలు కేంద్రాల్లో  టెంట్, మంచినీరు 
వంటి కనీస సౌకర్యాలు ఏర్పాటు చేయాలని లేకుంటే 
సెంటరును మూసివేస్తామని హెచ్చరించారు. 
రైతులు ఇబ్బందులు పడకుండా చూసుకోవాల్సిన 
బాధ్యత కొనుగోలు కేంద్రాల నిర్వాహకుల పై ఉందని 
సూచించారు. అదేవిధంగా తేమ వచ్చిన వెంటనే 
కొనుగోలు చేసి ధాన్యాన్ని గోదాములకు తరలించా -
లని ట్రాన్స్పోర్ట్ కాంట్రాక్టర్లను ఆదేశించారు.  లారీలు 
పెట్టడంలో ఆలస్యం చేయవద్దని, అలా చేస్తే బరువు 
తగ్గి రైతులు నష్టపోతారని సూచించారు. అనంతరం 
వెల్టూరు , మదనపూర్ గోదాములు పరిశీలించారు. 
కొనుగోలు కేంద్రాల నిర్వాహకులు అదనపు కలెక్టర్ 
వెంట ఉన్నారు.

	 రాజీవ్‌ యువ వికాసం పథకం కింద 
మంజూరు

	 యూనిట్ల కు బ్యాంకు లింకేజీని 
తప్పనిసరి చేసిన ప్రభుత్వం

	 పారదర్శకత పెంచేందుకు, నిధులు 
పక్కదారి పట్ట కుండా ఉండేందుకు 
నిర్ణయం

తెలంగాణ బ్యూరో ఏప్రిల్ 26(ప్రజాస్వరం):-
రాజీవ్‌ యువ వికాసం పథకం కింద మంజూరు 
చేసే యూనిట్లకు బ్యాంకు లింకేజీని రాష్ట్ర ప్రభు-
త్వం తప్పనిసరి చేసింది. రాయితీ పోను మిగతా 
వాటా భరించేందుకు లబ్ధిదారు సిద్ధంగా ఉన్నా, 
యూనిట్లు  మంజూరు చేయకూడదని నిర్ణయం 
తీసుకుంది. రాజీవ్‌ యువ వికాసం పథకం 
అమల్లో  పారదర్శకత పెంచేందుకు, నిధులు 
పక్కదారి పట్టకుండా ఉండేందుకు ఈ నిర్ణయాన్ని 
ప్రభుత్వం తీసుకుంది. ఇటీవల ఎస్టీ, ఎస్సీ, బీసీ, 
మైనార్టీ జిల్లా  సంక్షేమ అధికారులతో నిర్వహిం-
చిన సమీక్షా సమావేశంలో ఈ మేరకు స్పష్టత 
ఇచ్చింది. క్షేత్ర స్థా యిలో పరిశీలన తరువాత 
అర్హు ల జాబితాను బ్యాంకర్లకు పంపించి, ఆ యూ-
నిట్లకు బ్యాంకు లింకేజీ తప్పనిసరి చేయాలని 
సూచనలు చేసింది.
బ్యాంకు లింకేజీ తప్పనిసరి

 రాజీవ్​  యువ వికాసం పథకం కింద 
తెలంగాణ వ్యాప్తంగా 16.23 లక్షల దరఖాస్తులు 
వచ్చాయి. ఇందులో కేటగిరీ-1 కింద రూ.50,000 
విలువైన యూనిట్‌కు నూరు శాతం రాయితీ 

ఉంది. బ్యాంకు లింకేజీ లేకుండా ఈ రుణాన్ని 
అమలు చేయాలని ఇప్పటికే రాష్ట్ర ప్రభుత్వం 
నిర్ణయించింది. కేటగిరీ-2, 3, 4లలో యూనిట్‌ 
వ్యయంలో రాయితీ తీసివేయగా, లబ్ధిదారు వాటా 
కింద బ్యాంకు రుణం తీసుకోవాలి. కేటగిరీ-2 కింద 
యూనిట్‌ వ్యయం రూ.లక్షలో 10 శాతం, కేటగిరీ-
3 కింద రూ.లక్ష - రూ.2 లక్షల వరకు 20 శాతం, 
కేటగిరీ-4 కింద రూ.2 లక్షలు-రూ.4 లక్షల వరకు 
30 శాతం చొప్పున బ్యాంకు లింకేజీ తప్పనిసరి.
బ్యాంకు రుణం ఇవ్వాలని భట్టి  విక్రమార్క 
ఆదేశాలు

గతంలో బ్యాంకు రుణాలు సకాలంలో 
మంజూరు కాకపోవడం, తప్పనిసరిగా లబ్ధిదారు 
ఇచ్చే రుణానికి పూచీకత్తు పెట్టా లని చెప్పడం-
తో కొందరికి యూనిట్లు  మంజూరు అయినా, 
రాయితీ విడుదల అయినా పథకం అమలు 
కాలేదు. ఈ తరహా పరిస్థితులను అధిగమించేం-
దుకు యూనిట్‌ వ్యయంలో రాయితీ తీసివేయగా, 
మిగతా మొత్తాన్ని సొంతంగా భరిస్తే యూనిట్‌ 

మంజూరు చేయాలన్న చర్చ జరిగింది. ఈ 
తరహా విధానంతో పథకం లక్ష్యం నెరవేరదని, 
స్వయం ఉపాధి పథకాలు పక్కదారి పట్టే అవ -
కాశాలు ఉన్నట్లు  రాష్ట్ర ప్రభుత్వం భావించింది. 
పథకం కింద ఎంపిక అయిన వారికి తప్పనిసరి -
గా బ్యాంకు రుణం ఇవ్వాలని ఉపముఖ్యమంత్రి 
భట్టి విక్రమార్క ఇటీవల బ్యాంకర్లను ఆదేశించా -
రు. రుణం కింద బ్యాంకులు రూ.1,600 కోట్లు  
భరిస్తే దాదాపు ఐదు లక్షల మందికి స్వయం 
ఉపాధి యూనిట్లు  మంజూరు అవుతాయని భట్టి 
విక్రమార్క అన్నారు.
బీసీ సంక్షేమ శాఖకు నిదులు విడుదల

బీసీ సంక్షేమ శాఖ పరిధిలో కల్యాణ లక్ష్మి, 
ఉపకారవేతనాల కోసం రాష్ట్ర ప్రభుత్వం 
రూ.4,639.81 కోట్లు  విడుదల చేసింది. కల్యాణ 
లక్ష్మికి రూ.2,173 కోట్లు , బీసీ, ఈబీసీ విద్యార్థు ల 
పోస్టు మెట్రిక్‌ ఉపకారవేతనాలు, బోధన ఫీజుల 
కోసం రూ.2,386 కోట్లు , బీసీ విదేశీ విద్యా నిధి 
పథకానికి రూ.80 కోట్లు  ఇచ్చింది.

పోస్టా ఫీస్​ సూపర్​ స్కీమ్​ - రోజుకు రూ.50తో 
చేతికి రూ.30 లక్షల పైనే - లోన్​ సౌకర్యం కూడా!​

	 గ్రామీణ ప్రాంత ప్రజల కోసం సూపర్​ 
స్కీమ్​

	 తక్కువ పెట్టు బడితో ఎక్కువ రాబడి!
హైదరాబాద్ ఏప్రిల్ 26(ప్రజాస్వరం):ప్రస్తుత 

కాలంలో చాలా మంది పొదుపు వైపు అడుగులు 
వేస్తున్నారు. భవిష్యత్తులో ఏం జరుగుతుందో 
తెలియదు కాబట్టి కుటుంబ సభ్యుల కోసం తమకు 
తోచినంత డబ్బును ఆదా చేస్తున్నారు. అందుకే 
పలు పథకాల్లో  ఇన్వెస్ట్​ చేసేందుకు ఇంట్రస్ట్​ చూపి-
స్తున్నారు. అయితే చాలా మంది డబ్బును ఇన్వెస్ట్​ 
చేయడానికి పోస్ట్​ ఆఫీసులను సంప్రదిస్తుంటారు. 
లాభాలు తక్కువగా ఉన్నా సరే, పొదుపు చేయడా -
నికే ఆసక్తి చూపిస్తారు. ఎందుకంటే గోల్డ్‌, మ్యూచు -
వల్ ఫండ్స్‌లో ఇన్వెస్ట్‌మెంట్‌ చేయడం వంటివి 
కొంచెం రిస్క్‌తో కూడుకున్నవి. ఈ క్రమంలోనే పో-
స్టా ఫీసు వైపు మొగ్గు  చూపుతారు. మరి మీరు కూడా 
తపాలా శాఖలో పొదుపు చేద్దా మనుకుంటున్నారా? 
అది కూడా చిన్న మొత్తాల్లో  పెట్టు బడి పెట్టా లనుకుం -
టున్నారా? అయితే మీకోసం అద్దిరిపోయే స్కీమ్​ 
అందుబాటులో ఉంది. అదే "గ్రామ సురక్ష యోజన". 
దీనిలో పెట్టు బడి పెడితే మెచ్యూరిటీ తరవాత లక్షల 
రూపాయలను పొందవచ్చు. మరి, ఈ పథకంలో 
ఎలా చేరాలి? ఎవరు అర్హు లు? ఎంత పెట్టు బడి 
పెట్టాలి ? అనే వివరాలను తెలుసుకుందాం.
ఏమిటీ గ్రామ సురక్ష యోజన స్కీమ్‌?

గ్రామ సురక్ష యోజన పథకం అనేది "రూరల్​ 
పోస్టల్ లైఫ్ ఇన్సూరెన్స్ స్కీమ్​ ప్రోగ్రామ్‌లో ఓ భాగం. 
దేశంలోని గ్రామీణ ప్రాంత ప్రజల కోసం తపాలా 
శాఖ 1995లో ఈ స్కీమ్​ను ప్రారంభించింది. ఇక 
ఇందులో పెట్టు బడి పెట్టా లనుకునే వారు భారతీ -
యులై ఉండి 19 నుంచి 55 సంవత్సరాల మధ్య 
వయసులో ఉండాలి. గరిష్టంగా 60 ఏళ్ల టెన్యూర్ 
వరకు పెట్టు కోవచ్చు. అంటే మెచ్యూరిటీ పీరియడ్ 
55 ఏళ్లు , 58 సంవత్సరాలు, 60 ఏళ్లు  ఇలా మీకు 
నచ్చినది ఎంచుకోవచ్చు. ఈ పథకంలో రూ.10వేల 
నుంచి రూ.10 లక్షల వరకు పెట్టు బడి పెట్టవచ్చు. 
స్కీమ్‌కు సంబంధించి ప్రీమియం చెల్లించడానికి నె -
లవారీగా, త్రైమాసికంగా, అర్ధ సంవత్సరంగా వివిధ 
ఆప్షన్లు  ఉన్నాయి. అందులో మీకు నచ్చిన దానిని 
సెలెక్ట్​ చేసుకుని దాని ప్రకారం పెట్టు బడి పెట్టొచ్చు .
నెలకు ఎంత చెల్లించాలి ?

గ్రామ సురక్ష యోజన స్కీమ్‌లో చేరిన వ్యక్తి 

నెలకు రూ.1,515లను పొదుపు చేయాలి. అంటే 
రోజుకు 50 రూపాయలు. ఈ స్కీమ్‌లో పెట్టు బడి 
పెడితే మీరు తిరిగి రూ.30 నుంచి 35 లక్షల వరకు 
రాబడిని పొందవచ్చు. ఉదాహరణకు ఒక వ్యక్తి 19 
సంవత్సరాల వయసులో రూ.10 లక్షల ప్రీమియం 
సెలెక్ట్ చేసుకుంటే, అతను 55 ఏళ్లు  వచ్చే వరకు 
నెలకు రూ.1,515 లను ప్రీమియంగా చెల్లించాల్సి 
ఉంటుంది. అంటే రోజుకు 50 రూపాయలన్న-
మాట. అదే అతను 58 సంవత్సరాలు ఎంచుకంటే 
నెలకు రూ.1,463, 60 సంవత్సరాల వరకైతే 
రూ.1,411 ప్రీమియం చెల్లించాల్సి ఉంటుంది. 
ప్రీమియం సకాలంలో చెల్లించకపోతే దానిని 30 
రోజుల్లో పు డిపాజిట్‌ చేయవచ్చు.
రాబడి ఎలా ఉంటుంది ?

మీరు ఈ స్కీమ్‌లో ఎన్ని సంవత్సరాలు పొదుపు 
చేశారు అనే దాని బట్టి మీకు రాబడి వస్తుంది. 
55 ఏళ్ల వరకు స్కీమ్‌లో పెట్టు బడి పెడితే మీకు 
రూ.31.60 లక్షలు తిరిగి వస్తుంది. అదే 58 ఏళ్లకు 
33.40 లక్షలు, 60 ఏళ్ల వయస్సు వరకు పెట్టు బడి 
పెడితే రూ.34.60 లక్షలు మెచ్యూరిటీ సమయంలో 
వస్తాయి. గ్రామ సురక్ష యోజన స్కీమ్‌ కింద 80 
ఏళ్లు  నిండిన వ్యక్తికి ఈ మొత్తాన్ని అందిస్తారు. 
ఒకవేళ పాలసీదారుడు మరణిస్తే ఈ మొత్తాన్ని 
ఆ వ్యక్తి చట్టపరమైన వారసులకు లేదా నామినీకి 
అందిస్తారు. ఈ పాలసీ తీసుకున్న 3 సంవత్సరాల 
తరవాత పాలసీదారుడు స్వచ్ఛందంగా పథకాన్ని 
నిలిపేయవచ్చు. కానీ, దీనివల్ల ఎటువంటి ప్రయో-
జనం ఉండదు. అయితే, 5 సంవత్సరాల తర్వాత 
సరెండర్ చేస్తే బోనస్ వర్తిస్తుంది. పాలసీ తీసుకున్న 
4 సంవత్సరాల తర్వాత లోన్​ సౌకర్యం అందుబా -
టులో ఉంటుంది. ఇక ఈ పాలసీలో ముఖ్యమైనది 
తపాలా శాఖ అందించే బోనస్‌. తపాలా శాఖ ప్రక-
టించిన బోనస్‌లో ప్రతి రూ. 1,000కి సంవత్సరాని -
కి రూ.60 లను బోనస్‌గా అందిస్తుంది.
ఈ పథకంలో ఎలా చేరాలి

ఈ స్కీమ్​లో పెట్టు బడి పెట్టా లనుకున్నవారు దగ్గ -
ర్లో ని పోస్టా ఫీసుకు వెళ్లి, దీనికి సంబంధించిన పూర్తి 
వివరాలు తెలుసుకోవాలి. మీకు నచ్చితే అందుకు 
సంబంధించిన డాక్యుమెంట్లు , వివరాలు సమర్పించి 
ప్రీమియం చెల్లించి పాలసీ కొనుగోలు చేయవచ్చు. 
పూర్తి వివరాలు ఇండియన్​ పోస్ట్​ అధికారిక వెబ్​సైట్​
ను విజిట్​ చేయండి. లేదా ఈ లింక్​పై క్లిక్​ చేయండి.

మహిళలను కోటీశ్వరులుగా ​
చేయడమే కాంగ్రెస్ సర్కార్ లక్ష్యం 

	 మహిళల సంక్షేమానికి కాంగ్రెస్ 
సర్కార్ పెద్దపీట

	 శ్రీ నిధి అనేది పేద మహిళల పెన్నిధి
	 ఇందిరమ్మ ఇండ్లలో అవినీతిని 

సాహించేది లేదు
	 పెద్దపల్లి ఎమ్మెల్యే సి.హెచ్ 

విజయరమణ రావు

సుల్తా నాబాద్, ఏప్రిల్ 26(ప్రజాస్వరం):-
తెలంగాణలోని మహిళలను కోటీశ్వరులుగా 
చేయడమే కాంగ్రెస్ సర్కార్ లక్ష్యమని ఎమ్మెల్యే 
సి.హెచ్ విజయ రమణారావు అన్నారు. సుల్తా -
నాబాద్ మున్సిపాలిటీ ఆధ్వర్యంలో రూ.60 
లక్షలతో కొనుగోలు చేసిన ట్రాక్టర్, ట్రాలీలను 
అలాగే 3.75 లక్షల రూపాయలతో మెప్మా ఆధ్వ-
ర్యంలో మహిళా సంఘానికి అందించిన ఆటోను 
శనివారం పెద్దపల్లి ఎమ్మెల్యే సి.హెచ్ విజయ 
రమణారావు ప్రారంభించారు. అనంతరం 
మెప్మా ఆధ్వర్యంలో మహిళా సంఘాల సభ్యుల-
తో ఏర్పాటు చేసిన స్కూల్ డ్రెస్ ల మేకింగ్ ను 
సెంటర్ ను ఎమ్మెల్యే ప్రారంభించారు. ఈ సం-
దర్భంగా ఎమ్మెల్యే మాట్లా డారు. సీఎం రేవంత్ 
రెడ్డి ప్రకటించిన విధంగా సంవత్సరానికి రెండు 
చీరలను మహిళలకు అందించడం జరుగుతుం-
దన్నారు. గత ప్రభుత్వం పంపిణీ చేసిన బతుక-

మ్మ చీరలు ఉపయోగించడానికి వీలు లేకుండా 
ఇచ్చారని విమర్శించారు. ఇందులో భాగంగా 
సుల్తానాబాద్ మండల మహిళా సమైక్యకు ఒక 
బస్సు ఇచ్చేందుకు ప్రభుత్వం మంజూరి ఇచ్చిం -
దన్నారు. ఈ బస్సును ఆర్టీసీకి అద్దెకు ఇవ్వడం 
ద్వారా ఆర్థికంగా ఎంతో ప్రయోజనం పొందడం 
జరుగుతుందని తెలిపారు. మహిళా సంఘాల 
సభ్యులకు గత ప్రభుత్వం రద్దు  చేసిన బీమా 
సౌకర్యాన్ని పునరుద్ధరించనున్నట్టు  చెప్పారు. 
పేదలకే ఇందిరమ్మ ఇండ్లు  మంజూరు చేయడం 
జరుగుతుందని ఎమ్మెల్యే వివరించారు. ఇందిర -
మ్మ ఇండ్ల లబ్ధిదారుల నుండి  అవినీతికి పాల్ప-
డితే సహించేది లేదని స్పష్టం చేశారు.త్వరలోనే 
గట్టేపెల్లి నుండి సుల్తానాబాద్ కు కొత్త పైప్ లైన్ 
మరియు పట్టణంలో మంచినీటి ట్యాంకులను 
నిర్మిస్తామన్నారు.ఈ కార్యక్రమంలో జిల్లా  గ్రం-
థాలయ సంస్థ చైర్మన్ అన్నయ్య గౌడ్, ఏఎంసీ 
చైర్మన్ ప్రకాష్ రావు, సింగిల్ విండో చైర్మన్ 
శ్రీనివాస్, సుల్తానాబాద్ మున్సిపల్ కమిషనర్, 
కాంగ్రెస్ పార్టీ నాయకులు గాజుల రాజమల్లు , 
సాయిరి మహేందర్, దామోదర్ రావు, అబ్బ-
య్య గౌడ్, బిరుదు కృష్ణ, చిలుక సతీష్ మరియు 
అధికారులు,మహిళలు మరియు కాంగ్రెస్ పార్టీ 
నాయకులు, కార్యకర్తలు, మాజీ ప్రజాప్రతినిధు -
లు తదితరులు పాల్గొన్నారు .

సర్వేల్ బొడ్రాయి(నాభిశీల) వార్షికోత్సవంలో పాల్గొ న్న 
మునుగోడు ఎమ్మెల్యే కోమటిరెడ్డి  రాజగోపాల్ రెడ్డి ​

నారాయణపురం,ఏప్రిల్ 26(ప్రజాస్వరం):యా-
దాద్రి భువనగిరి జిల్లా , నారాయణపురం మండల పరి-
ధిలోని సర్వేల్ గ్రామంలో జరిగిన  నాభిశీల బొడ్రాయి 
వార్షికోత్సవాలకు మునుగోడు ఎమ్మెల్యే కోమటిరెడ్డి 
రాజగోపాల్ రెడ్డి ముఖ్య అతిథిగా పాల్గొ ని దేవాలయ 
చైర్మన్ గుత్త శేఖర్ రెడ్డి ఆధ్వర్యంలో శ్రీ నాభిశీల 
బొడ్రాయి ప్రత్యేక పూజ కార్యక్రమాలను నిర్వహించా-
రు.వారిని స్థా నిక నాయకులు ఆహ్వానించి తీర్థ ప్రసా-
దాలు అందజేశారు.ఈ కార్యక్రమంలో కాంగ్రెస్ పార్టీ 

సీనియర్ నాయకులు వెనుముల శంకర్ రెడ్డి, కాంగ్రెస్ 
పార్టీ యువ నాయకులు చిలక రాజు,మాజీ జెడ్పిటిసి వీ-
రమల్ల భానుమతి వెంకటేష్ గౌడ్, మాజీ ఎంపీపీ గుత్తా 
ఉమా ప్రేమ్చందర్ రెడ్డి,గ్రామ శాఖ అధ్యక్షుడు షేక్ షబ్బీ-
ర్,ఎల్లంకి చంద్రయ్య గౌడ్,బాజా అంజయ్య,బొల్లమల్ల 
సత్యనారాయణ,బోయ నరసింహ,చిలకరాజు విజయ్, 
వీరమల్ల వినోద్,సుర్వి గోపీనాథ్,ఎల్లంకి సాయి,ఎస్.కె 
ఎజాస్,గ్రామ ప్రజలు యువకులు, ప్రజాప్రతినిధులు 
తదితరులు పాల్గొన్నారు .

విద్యార్థు లు క్రీడారంగంలో  
అత్యున్నతమైన ప్రతిభను చాటాలి 
సుల్తానా బాద్ మండల 
విద్యాధికారి ఆరేపల్లి రాజయ్య

సుల్తా నాబాద్, ఏప్రిల్ 26(ప్రజాస్వరం):విద్యా -
ర్థు లు చదువుతోపాటు క్రీడారంగంలో అత్యున్నత -
మైన ప్రతిభను చాటాలని సుల్తానాబాద్ మండల 
విద్యాధికారి ఆరేపల్లి రాజయ్య అన్నారు. సుల్తానా -
బాద్ లోని కో కో ఇండియా సెంటర్ ను ఎంఈఓ  
రాజయ్య మరియు 2024-25 విద్యాసంవత్సరం 
ఉత్తమ ఉపాధ్యాయ అవార్డు  గ్రహీత, కనగర్తి 
జడ్పీహెచ్ఎస్ పీడీ విష్ణు  తో కలిసి సందర్శించా -
రు. క్రీడాకారులకు నిలయం సుల్తానాబాద్ అని, 
భవిష్యత్ లో క్రీడారంగంలో సుల్తానాబాద్ క్రీడా -

కారులు మరింత ప్రతిభతో ముందుకు వెళ్లా లని 
సూచించారు. అంతర్జా తీయ స్థా యి క్రీడల్లో  సత్తా 
చాటిన గెల్లు  మధుకర్ సుల్తానాబాద్ లో శిక్షణ 
ఇవ్వడం సుల్తానాబాద్ ఖో ఖో క్రీడాకారులకు 
వరం లాంటిదని విష్ణు  అన్నారు. ఆటలు మానసి -
కొల్లా సం మరియు శారీరక దారుఢ్యంతో పాటు 
నాయకత్వ లక్షణాలను నేర్పుతాయని, మంచి 
పౌరులుగా క్రమశిక్షణతో ఎదగడానికి దోహద 
పడతాయని ఎంఈఓ రాజయ్య క్రీడాకారులను 
ఉద్దేశించి మాట్లా డారు. అనంతరం సుల్తానాబాద్ 
ఎంఈఓ రాజయ్య మరియు పీడీ విష్ణు  విద్యార్థు ల -
కు స్నాక్స్ అందించారు.

సుల్తా నాబాద్ లో బంద్ ప్రశాంతం.!
సుల్తానా బాద్, ఏప్రిల్ 26(ప్రజాస్వరం):

ఉగ్రదాడికి నిరసనగా సుల్తానాబాద్ పట్టణంలో 
బంద్ ప్రశాంతంగా కొనసాగింది. శనివారం బిజెపి 
ఆధ్వర్యంలో తలపెట్టిన బంద్ మేరకు వ్యాపారస్తులు 
స్వచ్ఛందంగా దుకాణాలను మూసివేశారు. పట్టణ 
ప్రధాన దారులన్నీ బోసిపోయాయి. ఈ సందర్భం-
గా బిజెపి నాయకులు మాట్లా డుతూ అమాయక 
పర్యాటకులపై ఉగ్రవాదులు దాడి నిర్వహించి హత-
మార్చడం హేయమైన చర్య అన్నారు. పాకిస్తాన్ ఉగ్ర-

వాదులకు ప్రధాని మోడీ దిమ్మతిరిగే సమాధానం చె-
బుతారన్నారు. ఉగ్ర దాడిని ప్రతి ఒక్కరూ ఖండించా -
ల్సిన అవసరం ఉందన్నారు. ఈ బంద్ లో వ్యాపార, 
వాణిజ్య సంస్థలు,దుకాణ దారులు పాల్గొన్నారు .

జమ్మికుంట మండల మహిళా 
కాంగ్రెస్ అధ్యక్షురాలుగా తోట 
స్వప్న ఏకగ్రీవంగా ఎన్నిక

జమ్మికుంట,ఏప్రిల్ 26 (ప్రజాస్వరం):హుజు -
రాబాద్ నియోజకవర్గం కాంగ్రెస్ పార్టీ ఇంచార్జ్  
ఒడితల ప్రణవ్ ఆదేశానుసారం జమ్మికుంట 
మండల మహిళా కాంగ్రెస్ అధ్యక్షురాలు గా 
మహిళ కాంగ్రెస్ జిల్లా  అధ్యక్షులు కర్ర సత్య ప్రసన్న 
నీయమక పత్రాన్ని అందజేశారు.ఈ సందర్భంగా 
స్వప్న మాట్లా డుతూ కాంగ్రెస్ పార్టీ  నాపై నమ్మకంతో 
జమ్మికుంట మండల అధ్యక్షురాలిగా నియమించి-
నందుకు  జిల్లా  ఇన్చార్జి మంత్రి ఉత్తంకుమార్ రెడ్డికి 
జిల్లా  మంత్రి పొన్నం ప్రభాకర్ కి ఉమ్మడి కరీంనగర్ 
జిల్లా  మంత్రివర్యులు శ్రీధర్ బాబు కి డిసిసి అధ్యక్షులు 
కవంపల్లి సత్యనారాయణ కి కృతజ్ఞతలు తెలియజే -
స్తున్నాను. అదేవిధంగా నా మీద నమ్మకంతో ఈ 
పదవి ఇచ్చినందుకు నేను నా సాయి శక్తుల పార్టీ 
బలోపేతానికి కృషి చేస్తానని పూర్తి విశ్వాసంతో తె -
లియజేస్తున్నారు.

పాత్రల ఎంపికలో ఆచితూచి అడుగులేయాల్సిన సమయం 
వచ్చేసిందని కథానాయిక పూజా హెగ్డే అంటుంది. కొన్నేళ్లు గా 

తెలుగులో ఈమె సందడి తక్కువైనా.. తమిళంలో మాత్రం 
వరుస అవకాశాలతో జోరు చూపిస్త ోంది. ఆమె, సూర్య 

జంటగా నటించిన చిత్రం ‘రెట్రో’. కార్తీక్‌ సుబ్బరాజ్‌ 
దర్శకత్వం వహించారు. ఈ సినిమా వచ్చే నెల 1న 

ప్రేక్షకుల ముందుకు రాబోతున్న సంగతి తెలిసిందే. ఈ 
సందర్భంగా ఓ ఇంటర్వ్యూలో పాల్గొ న్న పూజ.. తన సినీ 
ప్రయాణం గురించి కొన్ని ఆసక్తికర సంగతుల్ని 
పంచుకుంది. ‘‘త్వరలో రాబోయే ‘రెట్రో’ సినిమా నన్ను 

పూర్తి భిన్నంగా చూపిస్త ుంది. నా సామర్థ్ యాన్ని 
పరీక్షించింది. యాక్షన్, డ్యాన్స్, భావోద్వేగాల 
కలయికతో రూపొందిన ఈ చిత్రం కచ్చితంగా 
ప్రేక్షకుల్ని మెప్పిస్త ుందనే నమ్మకంతో ఉన్నా. ఈ 

సినిమా దర్శకుడు మొదటి రోజు స్క్రిప్ట్‌  కోసం 
కలవబోతున్నప్పుడు.. నన్ను మేకప్‌ లేకుండా 

రమ్మని చెప్పారు. నాకు మేకప్‌ లేకుండా సహజంగా 
కనిపించే సినిమాల్లో  పనిచేయడమంటే చాలా ఇష్టం . 
‘రాధే శ్యామ్‌’ సినిమాలో నా నటనలో భావోద్వేగాల్ని 

చూసి ‘రెట్రో’కు సరిగ్గా  సరిపోతానని నన్ను 
తీసుకున్నారట దర్శకుడు. పదేళ్లకు పైగా 
చిత్రపరిశ్రమలో రాణిస్తు న్న నాకు తమిళ పరిశ్రమ 

మొదటి చిత్రం ఇచ్చింది. తెలుగు సినిమా 
నన్ను నటిగా తీర్చిదిద్దింది. ఈ క్రమంలోనే 
హిందీలో వైవిధ్యమైన పాత్రల్ని ఎంచుకొనే 

అవకాశం వచ్చింది. ఈ ప్రయాణంలో ఎన్నో 
అనుభవాలు కొత్త పాఠాలు నేర్చుకున్నా. 
కానీ కెరీర్‌ ప్రారంభంలో నాకు ఎలా నో 
చెప్పాలో తెలియదు. కొంచెం 
అసౌకర్యంగా అనిపించినా సినిమా 

చేయడానికి అంగీకరించేదాన్ని.  ఇప్పుడా 
పరిస్థితుల నుంచి బయటికొచ్చేశాను. 

నేను పోషించగల పాత్రల్ని ధైర్యంగా 
ఎంచుకోగలుగుతున్నా. ఎంచుకున్న 

పాత్రలతోనే నేనెంటో తెలుసుకుంటున్నా 
అంటూ ఈ బుట్ట బొమ్మ  తన ప్రయాణం 
గురించి చెప్పుకొచ్చింది.

జమ్మూ కశ్మీర్‌లో ఉగ్రవాదులు ఘాతుకానికి పాల్పడిన విషయం తెలిసిందే. ఈ ఉగ్రదాడికి ప్రతీకారంగా 
కేంద్రం పలు కీలక నిర్ణయాలు తీసుకుంది. ఇదిలా వుంటే.. ఈ ఘ‌ట‌న అనంత‌రం పాకిస్థా న్‌కి 

చెందిన న‌టుల‌పై మ‌ళ్లీ వ్యతిరేక‌త మొద‌లైంది. పుల్వామా దాడి ఘ‌ట‌న అనంత‌రం పాకిస్థా న్‌కి 
చెందిన న‌టులు ఇండియ‌న్ సినిమాల‌లో న‌టించ‌డం మానేశారు. అయితే చాలా రోజుల త‌ర్వాత 

పాకిస్థా న్‌కి చెందిన న‌టుడు ఫవాద్‌ ఖాన్ మ‌ళ్లీ ఒక బాలీవుడ్ సినిమాలో న‌టించ‌బోతున్నాడు. 
బాలీవుడ్ న‌టి వాణీకపూర్‌, పాకిస్థా న్ స్టా ర్‌ ఫవాద్‌ ఖాన్ జంట‌గా న‌టిస్తు న్న తాజా చిత్రం ‘అబీర్‌ 

గులాల్‌’. ఆర్తి ఎస్. బాగ్డి ఈ సినిమాకు ద‌ర్శక‌త్వం వ‌హిస్త ుంది. ఈ చిత్రం మే 09న ప్రేక్షకుల 
ముందుకు రాబోతుంది. ఈ నేపథ్యంలో ప్రమోష‌న్స్ చేసింది చిత్రయూనిట్. అయితే ఈ సినిమా 
ప్రమోష‌న్స్‌లో భాగంగా.. వాణీ క‌పూర్ ఫవాద్‌ ఖాన్‌తో ఉన్న ‘అబీర్‌ గులాల్‌’ పోస్టర్‌ను ఇన్‌స్టా లో 

పోస్ట్ చేసింది. అయితే ఈ ఉగ్రదాడి ఘ‌ట‌న‌పై స్పందించ‌కుండా పాకిస్థా న్ న‌టుడితో 
సినిమాను చేయ‌డ‌మే కాకుండా ప్రమోషన్స్ చేస్త ుందంటూ వాణీ క‌పూర్‌పై విమ‌ర్శలు 

వెల్లు వెత్తా యి. అయితే ఈ వివాదం ఇంకా ముదురుతుండ‌డంతో తాజాగా ఆ పోస్ట్‌ను వాణీ 
డిలీట్ చేసింది. 

తన సినిమాను ప్రజల్లోకి  తీసుకెళ్లడంలో నాని ఎప్పుడూ ముందుంటారు. ఆయన 
నటించిన తాజా సినిమా ‘హిట్‌ 3’. మే 1న ఈ చిత్రం ప్రేక్షకుల ముందుకు 
రానుంది. ఈనేపథ్యంలో వరుస ఇంటర్వ్యూలతో బిజీగా గడపుతున్నారు నాని. 
తాజాగా ఓ ఇంటర్వ్యూలో మాట్లా డుతూ.. తనకు ఇష్ట మైన హీరోయిన్‌ గురించి 
చెప్పారు.‘‘ నాకు శ్రీదేవి అంటే ఎంతో ఇష్టం . ఆమెను ఆరాధించా. ‘క్షణ క్షణం’ 
సినిమా ఎన్నిసార్లు  చూశానో లెక్కలేదు. లక్షల సార్లు  చూడగలిగిన చిత్రమది. ఆమె 
అంత అందంగా ఎలా ఉన్నారో నాకు ఇప్పటికీ అర్థం కాదు. ఆ సినిమాకే శ్రీదేవి 
అందాన్ని తెచ్చారు’’ అని తెలిపారు. ఇక ఇదే ఇంటర్వ్యూలో ‘హిట్‌ 3’, అజయ్‌ 
దేవ్‌గణ్‌ ‘రైడ్‌ 2’ ఒకే రోజు విడుదలవుతున్నాయి కదా.. పోటీ తప్పదా అనే ప్రశ్నకు 
ఆసక్తికర సమాధానమిచ్చారు. ‘‘రైడ్‌ 2’కు ప్రాధాన్యమివ్వండి. అజయ్‌ సర్‌తో నాకు 
పోటీ లేదు. మీకు వీలుంటే ‘హిట్ 3’ను థియేటర్‌లో చూడండి’’ అని చెప్పారు. 

నో ఎలా చెప్పాలో 
తెలిసేది కాదు 

పాకిస్థా న్ న‌టుడితో  
ఉన్న పోస్ట్‌ డిలీట్ చేసిన 

బాలీవుడ్‌ న‌టి 

ఆమెను 
ఆరాధించా.. 

మహానటి సావిత్రి జీవితం.. తెరిచిన పుస్తకం. ఆమె గురించి ఎంతో మంది కథలు కథలుగా చెబుతూ 
ఉంటారు. తన జీవితాన్ని`మహానటి` పేరుతో సినిమా కూడా తీశారు. ఆమె సినిమాల్లో కి  ఎలా వచ్చింది. 
ఎలా ఎదిగింది? ఎలా రాజవైభవం చూసింది. ఎలా డౌన్‌ అయ్యింది. చివరికి ఎలా విషాదాంతంగా ఆమె 
జీవితం ముగిసిందనేది అందరికి తెలిసిందే. కానీ తోడే కొద్ది కొత్త విషయాలు వస్తూనే ఉన్నాయి. ఆమెతో 
పని చేసినవాళ్లు  ఏదో ఒక కొత్త విషయం చెబుతూనే ఉన్నారు. అందులో భాగంగా ఓ కొత్త విషయం 
బయటకు వచ్చింది.  సావిత్రి ఎంత ప్రతిభ ఉందో, అంతే ఇన్నోసెంట్‌ కూడా. గుడ్డిగా అందరిని నమ్మే 
తత్వం ఆమె జీవితాన్ని తలక్రిందులు చేసింది. మొండి పట్టు దల కూడా జీవితంలో పెద్ద దెబ్బ కొట్టింది. 
భర్త జెమినీ గణేషన్‌ తనని మోసం చేయడాన్ని ఆమె తట్టు కోలేకపోయింది. దర్శకురాలిగా మారి, నిర్మా -
తగా మారి బాగా నష్టపోయింది. కొందరు రాజకీయ నాయకుల కుట్రలకు బలయ్యింది. మొత్తంగా తన 
జీవితం విషాదంగా ముగిసింది. అయితే సావిత్రి చివరి రోజుల్లో  తన చివరి కోరిక కోరుకుందట. అప్పట్లో  
సీనియర్‌ జర్నలిస్ట్ గా ఉన్న నందగోపాల్‌ ఈ విషయాన్ని వెల్లడించారు. ‘‘ మరణంలోనూ జీవితంలోనూ 
ఒక మహోన్నతమైన తార ఇక్కడ శాశ్వత విశ్రాంతిని పొందుతుంది. ఇక్కడికి ఎవరు వచ్చినా సానుభూ -
తితో కన్నీళ్లని విడవనక్కర్లేదు. ఈ సమాజంలో ఎవరూ కూడా హీనంగా చూడకుండా మరణం లేని ఈ 
సమాధిలో నిద్రిస్తున్న మహా ప్రతిభకి చిహ్నంగా ఒక పూలమాలని ఉంచండి. ఇదే నాకు మీరిచ్చే గౌరవం` 
అని సావిత్రి కోరుకున్నారట. మరి అది తన సమాధిపై రాశారా? లేదా అనేది తెలియదు. కానీ ఆమె చివరి 
కోరిక ఇదే అని వెల్లడించారు.

సావిత్రి 
చివ‌రి కోరిక అదేనా..!

నేను 
పాకిస్థా నీని 

కాదు 
కశ్మీర్‌లో 
జరిగిన 
ఉగ్రదాడిని 
యావద్భారతం 
ఖండించింది.  అయితే పాకిస్థాన్‌  నటీనటులు మన సినిమాల్లో  
నటించడానికి వీల్లేదంటూ నెట్టిం ట పోస్ట్‌లు షేర్‌ 
అవుతున్నాయి. దీంతో ప్రభాస్‌ హీరోగా హను రాఘవపూడి 
దర్శకత్వంలో తెరకెక్కుతోన్న సినిమాలో హీరోయిన్‌ ఇమాన్వీ 
ఎస్మాయిల్‌ ఒక్కసారిగా హాట్‌ టాపిక్‌గా మారారు. ఆమె పాకిస్థా నీ 
అంటూ.. ఆమెను తీసుకోవద్దంటూ పోస్ట్‌లు షేర్‌ 
అవుతున్నాయి. ఈ విషయంపై ఇమాన్వీ క్లారి టీ ఇచ్చారు. తాను 
పాకిస్థా నీ నటిని కాదని స్పష్టంచేస్తూ   పోస్ట్‌ పెట్టా రు. 
తాను తన పోస్ట్​లో ఇలా రాసుకొచ్చారు.‘‘ నాకు, నా కుటుంబానికి 

సంబంధించిన కొన్ని తప్పుడు వార్తలు 
నెట్టిం ట ప్రచారం అవుతున్నాయి.  నేను 

పాకిస్థా నీని కాదు. నాకు, నా కుటుంబంలోని 
ఎవరికీ ఆ దేశంతో సంబంధాలు లేవు. నాపై 

ద్వేషాన్ని కలిగించాలనే ఏకైక ఉద్దే శంతో ఇలాంటివి 
ప్రచారం చేస్తున్నా రు.  నేను భారత అమెరికన్‌ని అని గర్వంగా 
చెబుతాను. హిందీ, తెలుగు, గుజరాతీ, ఇంగ్లిష్‌ మాట్లా డగలను. 
లాస్‌ ఏంజెలెస్‌లో పుట్టాను . నా తల్లిదండ్రులు అమెరికాకు 
వలసవెళ్లి.. అక్కడి పౌరులుగా మారారు. నేను చదివింది కూడా 
అక్కడే. చదువు పూర్తయిన తర్వాత నటిగా, కొరియోగ్రాఫర్‌గా, 
డ్యాన్సర్‌గా కెరీర్‌ను ప్రారంభించాను. ఈ రంగంలో ఎంతోకాలం 
కొనసాగిన తర్వాత భారతీయ చలనచిత్ర పరిశ్రమలో పనిచేసే 
అవకాశాలను అందుకున్నాను. ఈ విషయంలో ఎంతో 
ఆనందంగా ఉన్నాను. సినిమా నా జీవితంపై గొప్ప ప్రభావాన్ని 
చూపిందని క్లారి టీ ఇచ్చింది’’ . సోషల్‌ మీడియాను మంచి కోసం 
ఉపయోగించండి అని  కోరింది.

